
Nessemres kra n yisɣalen, d yizumal d yisegzal deg tezrawt-a akken ur d-yettili 

ara wallus deg tira, yerna ad yeddes uxeddim. Imi drus nessemyif ad ten-id-

nebder dagi kan ddaw uɣawas: 

Md :amedya, 

Atg :artagara, 

 : yettmuddu-d (agemmuḍ) neɣ yettuɣal, 

«»: d tabdert neɣ d tukkist, 

( ): d asegzi. 

(…): d tinfaliyin ur d-nuddir ara. 

Deg tizi n wass-a azal n 6700 n tutlayin yeddren deg umaḍal, tawuri-

nsent tamezwarut d taywalt gar yimdanen d umsefhem,  tamaziɣt d 

tutlayt n ugdud i yettedren di Tefriqt n Ugafa teṭṭef-d tajumma d 

tameqqrant, si tutlayin i d-yeqqimen si talliyin tiqburin. Tarakalt ines 

meqqert nezzeh, am wakken i d-yenna: Chaker(1978 sb:07)  “tutlayt n 

tmaziɣt tettbini-d s tuget n tmeslayin yettwasuzzren ɣef tarakalt 

tahrawant seg Maser alama d agaraw n Atlanṭi, seg yilel agrakal alama d 

Niger". Tutlayt n tmaziɣt tebna ɣef tantaliwin (taqbaylit ; tacawit ; 

tamzabit ; tacelḥit...atg), tineggura-a bḍant d timeslayin; ɣef waya, Taifi: 

(1994 sb:119) yenna-d : “Asmeskel d yiwet n tulmist tagejdant n yal 

anagraw asnislan". 

Gar tentaliwin-a ad d-naf Taqbaylit ula d nettat tebḍa ɣef waṭas n 

tmeslayin (ugar n 300), yal tameslayt tesɛa tulmisin-ines, tesɛa 

imsiwalen-ines I tt-iḥerzen s ubrid n timawit, ass-a d nnuba-nneɣ ad tt-

neḥrez s ubrid n tira, acku nekcem sannar n tmussni d tussna d tirawit. 

Tazrewt-a neɣ laqdic i d-nefren yerza annar n tesnilest yellan d tussna i 

d-igellmen ilsawen, d tutlayin; d tussna n umeslay. S umata d annar 

ahrawan, alqayan, yebḍan ɣef waṭas n yiswiren d yifurkac (tasnislit, 

tamsislit, tasnamka, tasnalɣa, taseddast, tasnawalt, atg). ɣef waya 

newwi-d yiwen usentel yerzan amawal n tmaziɣt nra ad t-nesleḍ si tama 

n talɣa d unamek, dɣa tazrawt-a ad tili s uzwel-a: tasleḍt tasnalɣamkant 

n umawal n timmarewt deg temnaḍt   At Leqṣer “Tubiret”. 

Ma nessuk tiṭ ɣef tezrawin yemmugen ɣef tesnalɣamkant n tmaziɣt ur 

ugitent ara aṭas. Tid yettwasnen, ttwaxedment s ufus n yimusnilsen: 

« Sadiqi (F), Haddadou (M.A), Chaker (S), Bentolila, Kossmann, Nait 

Zerrad (K)… », ma d wid iqedcen fell-as di tutlayin-nniḍen ggten nezzeh, 

yerna ttwasnen, am (Dubois (J), Martinet (A), Lehmann (A)…atg), acku 

annar n tesnilest Hraw aṭas, ula d tibadutin-ines ggtent. 

Amahil-a d aglam akked usissen n umawal n timmarewt deg temnaḍt n 

At Leqṣer, seg tama-nniḍen, nebɣa ad naweḍ ad nwali tulmisin n 

umawal-a. 

Akken ad t-nebdu, nwala d akken llan kra yimussnawen n tesnilest n 

tmaziɣt am: Chaker (S), NaitZerrad (K), Haddadou (M.A), akked Mammeri 

(M)…atg, wigi qedcen deg tezrawin-nsen ɣef yinagrawen n umyag d 

yisem d yinumak-nsen, d ayen I aɣ-yeǧǧan nugem-d sɣur-sen, nerra 

leqdicat-nsen d iɣbula igejdanen, nebna fell-asen tazrawt-a. 

Nuɣal daɣen ɣer kra n yidlisen, d kra n yimussnawen d yimusnilsen 

yettwassnen, akken ad d-nessbadu timiḍranin n tanktiwin d yirman ara 

niḥwij deg uḥric n teẓri, (tasnilest, tasnamka, tasnawalt, tasnalɣa, 

asuddem, asuddes…). 

Si tmiḍranin tigejdanin ara nessemres deg tezrawt-a d tasnawalt, imi 

teqqen srid ɣer wawal  (deg tmaziɣt d awal uddis yekka-d seg tussna d 

wawal), yerna d aḥric n tesnilest yesan assaɣ d yiswiren-nniḍen n 

tutlayt (aswir n temsislit, tasniselt, tasnalɣa akked tseddast…). 

Yessbadu-tt-id Dubois(J), (2002, sb : 281) : yenna-d : «  tasnawalt d tin 

izerwen amawal, d temsiwalt n yiwet n tutlayt deg wassaɣen-is ger 

wuddisen-nniḍe n tutlay, taslnilsant ladɣa taseddast, akked yimeskaren 

inmetiyen, idlsanen akked tmesninant. Tasnawalt d tazrawt tusnant n 

tɣessiwin n umawal »1 

Tazrawt-a ad tili ɣef umawal n timmarewt deg temnaḍt n At Leqṣer imi 

ur d-llint ara yakan tezrawin yettwaxedmen fella-s deg temnaḍt-a, deg 

tama-nniḍen d aseḥbiber ɣef wawalen-a d tukksa-nsen seg tatut. 

Iswi seg leqdic-a ad-naweḍ ɣur-s ma nerra-d ɣef usteqsi-a agejdan: 

-Dacu-tent tulmisin tisnilsanin n yismawen neɣ n umawal n 

timarrewt deg temnaḍt n At Leqṣer? 

                                                             
1 « La lexicologie est l’étude de lexique, du vocabulaire d’une langue, dans ses relations avec les 
autres composants de la langue, phonologique et surtout syntaxique, et avec les facteurs sociaux, 
culturels et psychologiques. La Lexicologie conçue comme étude scientifique des structures du 
lexique. » 

Defir asteqsi agejdan yessefk diɣ ad d-naf tiririt I yisteqsiyen inaddayen 

neɣ isinawen-agi: 

-Ma yella ubeddel deg wamek bnan (taɣessa) wawalen-agi? Ma 

yella-d ubeddel deg talɣa-nsen? Dacu I d inumak-nsen? D wamek i d-

ttilin wassaɣen isnamkayen gar wawalen-a n timmarewt? 

Inadiyen ussnanen seun tarrayt sways ara ttwaxedmen, yessefk ad tili 

tessnarrayt akken ad yeddes, ad iwenne umahil, yerna ad d-iban wudem 

ussnan deg-s. Deg yixef-a ad neɛreḍ ad d-nawi kra n yiferdisen n tesnarrayt ara 

yilin d lsas ɣef wacu ara nebdu leqdic n tezrawt-nneɣ. 

1. Afran n usentel : 

Ayen din n yisental yjesan azal, maca ayen I aɣ-yeǧǧan nefren asentel-a i d-

yettawin ɣef timmarewt d kra n tmental, seg-sent 

-Asentel-a nwala-t d amaynut acku ulac aṭas n tezrawin yettwaxedmen fell-

as, ama deg ugezdu neɣ deg igezdan-niḍen n tmaziɣt (ɣef waken inwala), ama 

deg temnaḍt i d-nefren. 

-Anadi ɣef wawalen I yellan deg umawal n timarewt n wala-t d annar ara 

yesɛun azal ɣas ahat meẓẓey, ma d asebgen n talɣiwin d yinumak n wawalen-

ines yezmer ad d-yeglu s kra n umaynut, imi yemgarad aṭas ɣef yimawalen 

niḍen, yerna ismawen-ines ur  llin ara d imilanen. 

-Tamnaḍt n At Leqser txus deg unnar n unadi imi ur nufi ara aṭas n wid 

yerran lwelha-s ɣer temnaḍt-a, s lexṣa n wawal-a n timmarewt I nefren. 

2.Turdiwin: 

Deffir mi d-nefka isteqsiyen n tmukrist, ufraren-t-d kra n tiktiwin d tiririt 

tamezwarut ɣef yisastanen-a, tidi d turdiwin-nneɣ: 

 -Yezmer ad yili umawal n timmarewt d ameẓyan yerna ad yesɛu tulmisin 

mgaradent ɣef yismawen-a,n yimawalen-nniḍen. 

 - Ahat amawal n timmarewt ad ggten deg-s yireṭṭalen, yerna ad yesɛu 

talɣiwin yudsen ( iqerben) ɣer talɣiwin n wawalen n tmaziɣt s umata. 

3. Iswan n usentel: 

Asirem-nneɣ send mi nessuli amahil-a ad naweḍ ɣer kra n yiswan: 

-Tukksa n wawalen n umawal n timmarewt seg tatut, acku kra deg-sen 

ruḥen si tutlayt n yal ass, d imexḍa kan i ten-yesseqdacen (amedya: aṭas ur 

nessin ara d acu i d anamek n umɣayel). 

-Asebgen n talɣiwin d yinumak n wawalen i d negmer. 

-Aseḥbiber ɣef wawalen n timmarewt. 

-Nra ad nsebɣer tamkarḍit s tezrawt d umahil-a swayes ara d neffeɣ Di 

taggara.  

-Asekfel d useqdec ussnan n yismawen n timmarewt. 

4. Afran n temnaḍt : 

Tamussni n tenait tessishil tagmert n wammud, ɣef waya amnadi, yessefk fell-

as ad yexdem talast i temnaḍt-is neɣ temnaḍin uɣur yezmer ad yaweḍ yerna ad 

yexdem tisastanin akken ad d-yegrew tifukkas akken iwata. Daya I aɣ-yeǧǧan ad 

nerr lwelha ɣer temnaḍt n At Leqser I nessen yakan, ad negmer seg-s awalen, 

ad nissin diɣ talɣa d yinumak-nsen. 

5. Asissen n temnaḍt : 

Tamnaḍt n At Leqṣer neɣ ( Acir)1 akka i tella tettwassen zik-nni, imezdaɣ n 

taddart-a tegra-d ɣur-sen yiwet n teḥkayt ɣer uẓar n yisem-a d wansi d-yekka, 

qqaren-d: isemma-as yiwen ugellid yellan yettidir di Lemdiya, agellid-agi yella 

yettnaɣ d temnaḍin-nniḍen, deg umennuɣ-ines yedda-d almi d tamnaḍt n Msila 

yufa-d akal-is d azeggaɣ dɣa yefka-as isem n Lyacir ; deg umecwar-is yiweḍ-d 

ɣer temnaḍt n At Leqṣer yufa-d ula dinna akal d azeggaɣ, yefka-as isem 

yemgarad ɣef yisem n Msila, isemma-as (ACIR). 

                                                           
1- Acir d asmideg ara naf deg waṭas n temnaḍin n tmurt n Lezzayer, d awal n tmaziɣt, anamek-ines (les ruines)  

neɣ d later n wayen yettwabnan di talliyin n zik, ayagi yemmalit-id yisem amaynut n temnaḍt-a i yuɣalen Leqser 

imi zik yella uɣrem, llant tnezduɣin dinna. 

Tamnaḍt-a tella-d si tsutiwin yezrin, aya  d ayen id-negza seg wayen i aɣ-d-

nnant kra n temsulɣa, belli amdan aqeṣriw yella yettidir deg temnaḍt-agi seg 

watas n tsutiwin-aya. 

Asmi id yiweḍ unekcum Aṛumi ibeddel-as isem, yuɣal isemma-as  At Leqṣer 

acku yufa-d deg-s  aṭas n yiɣerman, maca tura ruḥen s tmentilt n liḥala n 

tegnawt d unekcum aṛumi ; imezdaɣ n temnaḍt-agi, ttmeslayen-aɣ-d ɣef wayen 

id-yegran seg yiɣerman « iɣrem n Ɛinbegra » maca ur ẓrin ara acu n tallit i ɣer 

yettuɣal lebni-is. 

Si tama n trakalt : 

Taɣiwant n At Leqṣer tezga-d  deg unẓul n ugezdu n Tubiret, tesɛa tilas akked 

Leṣnam, Beclul si tama n ugafa, ma seg tama n unẓul d usammer d Wlad Raced, 

tebɛed azal n 32 KM ɣef ugezdu n Tubiret(tesɛa 14000  n yimdanen). 

Taɣiwant n At Leqṣer tesɛa azal n 34250 KM², imezdaɣ-is iwḍen azal n 25354. 

6. Asisen n yimsulɣa : 

Deg tazwara n umahil-nneɣ, neffeɣ ɣer wannar iwakken ad negmer ammud, 

nnuda-d ɣef yimsulɣa ara aɣ-d yefken tirirt ɣef yisteqsiyen icudden ɣer 

uxeddim-nneɣ, nufa-d 06 n yimsulɣa, leɛmer-nsen yezga ger 48 akked 84 n 

yiseggasen, gar-asen 03 n tlawin laɛmer kecment lakul akked 03 n yirgazen 

yemxallaf weswiren-nsen. 

Isem Tawsit Awtay Aswir 

 

Neǧma D tamɣart 84 Ur teɣri ara 

 

Ḥlima D tamɣart 73 Ur teɣri ara 

 

Ḥǧila D tamɣart 79 Ur teɣri ara 

 

Daɛi D amɣar 70 Ur yeɣri ara 

 

Qasi D argaz 48 Yeɣra, yesɛa 

aswir n uɣerbaz 

alemmas. 

 

Remḍan D argaz 53 Yeɣra, yesɛa 

aswir n 

tseddawit. 

 

 

7. Tarrayt n tegmart n wammud : 

Ammud-a yella-d s tsastant i nexdem deg wannar nerza ɣer yimsulɣa, annar n 

tsastant ur yeffiɣ ara i tilas n temnaḍt n At Leqṣer yella-d ger wayyur n 

yennayer almi d ayyur n meɣres. 

Ihi isallen i d-niwi llan-d s udiwenni gar-aɣ akked yimsulɣa s yisteqsiyen i asen-

nefka; llan yilelliyen akken daɣen llan wusriden, i yeǧǧan tiririt-nsen d tin i d-

yellan kan deg yiwen n usentel, imsulɣa fkan-aɣ-d tallelt akken ad naweḍ ɣer 

yiswi-nneɣ.  Tumant-nneɣ tella-d s tira, allalen i nessaxdem: imru akked tferket. 

Mi nekfa nefren-d awalen i neḥwaǧ s waṭas deg wammud-nneɣ, syin akin 

nexdem-asen tasleḍt. 

Deg tsastant i nga, yella wayen i d-newwi d amaynut ur t-nessin ara yella wayen 

nessen yakan, md: tawdiɛt, anileb, iɛrifen… 

Kra n yistaqsiyen yerzan amselɣu: 

Isem-ik ? 

Acḥal deg leɛmer-ik? 

D acu I txedmeḍ? 

Asteqsi ilelli : 

Amek tettidirem zik d tura deg uxxam neɣ di taddart s umata? 

Mmeslay-d ɣef twacult d wamek tettɛicim deg uxxam? 

Asteqsi usrid : 

Semmi-d awalen I tesneḍ deg umawal n timmarewt ? 

D acu i d inumak-nsen? 

8. Tiẓri n tezrawt:  

Tiẓri tamezwarut i neḍfer deg uxeddim-a d tiẓri tazrawant, acu deg umahil-a d 

azraw n umawal n timmarewt ara nexdem, syin yal tayunt ad tt-neglem si tama 

n talɣa akked tama n unamek, ihi dagi nessekcem-d tiẓri tis snat yellan d tiẓri 

tagelmant, i snat yid-sent nessemres-itent s ubrid n tiẓriwurit i d-yessnulfa 

umusnaw aslnilsan André MARTINET, i d-yessegza s telqayt deg udlis-is 

“iferdisen n tesnilest tamatut”. Tiẓri-agi amenzay-ines i beddu deg tezrawt n 

uferdis adday yellan d imeslic, yettaweḍ ɣer tesleḍt n uwalec d tefyirt (uddus). 

9. Lebni n tezrawt : 

Yal tazrawt tussnant tesɛa tarrayt, d tɣessa ara tt-yeǧǧen ad tessiweḍ ɣer 

yiswan-is, ihi tazrawt-a tebḍa ɣef ukuz n yixfawen igejdanen : 

Ixef n tesnarrayt:  

Anda i d- niwi iferdisen amek i d-yella lebni n tezrawt-nneɣ. 

Ixef n teẓri: 

Anda ara d-nawi tibadutin n kra n tmiḍranin d yiferdisen i icudden ɣer usentel n 

tezrawt-a. 

-Anda  ad d-nemmeslay ɣef yisem d umyag, s usebgen n tecraḍ 

tigejdanin. 

- Ad d-nemmeslay ɣef tesnawalt, tasnalɣa akked tesnamka d wayen I 

cudden akk ɣer-sent. 

Ixef n tesleḍt tasnalɣant: 

Ad neɛreḍ ad nexdem tasleḍt I wawalen i d-negmer ama d ismawen neɣ d 

imyagen. 

Ixef n tesleḍt tasnamkant: 

Deg ixef-a ad-nefk anamek I yal awal d wassaɣen isnamkanen yettilin gar 

wawalen-a. 

Tazrawt-a ad tekfu s tegrayt tamatut, deg-s ad d-nefk igemmaḍ  anda nessaweḍ 

deg tesleḍt d wayen I cudden akk ɣer-s. 

Iwakken ad yegzu yimeɣri n umahil ayen akk i d-yeddan deg-s, yessefk fell-aneɣ  

ad nessbadu kra n tnaktiwin, timiḍranin d wawalen ara nessemres sya d afella. 

Deg yixef-agi n teẓri ad neɛreḍ ad d-nawi tibadutin n kra n tmiḍranin d 

yiferdisen i icudden ɣer usentel n tezrawt-a. 

I. Tasnawalt 

D tussna izerrwen amawal n tutlayt. Yezmer daɣen ad yili d tiẓri i d-yettawin ɣef 

usuddes n yimawalen d wuguren i d-nettmagar deg-s. Awal-a « tasnawalt » 

yekka-d seg « tussna/issin » science + « awal » mot. 

Dubois (2002: 281) Yenna-d: « Tasnawalt d tin izerrwen amawal, d temsiwalt, n 

yiwet n tutlayt deg wassaɣ-is ger yiḥricen-nniḍen n tutlayt»1. 

Ma d Sadiqi (1997: 238) tettwalid akken « Tasnawalt d tussna  yellan d tasleḍt 

tasnamkant n wassaɣen n yinumak yemxallafen yellan gar yikalmaḍen n 

tutlayt»2. 

1. Iswi-ines: D tussna i d-yettnadin awalen, tessismil-iten, tesbaduy-iten 

iwakken ad-nessiweḍ ad-nefhem anamek-nsen3. 

2. Amawal :d ummuɣ n tayunin tisnamkanin n yiwet n tutlayt deg yiwen 

wakud, amawal d netta i d adda n tutlayt, d ul n tesnilest, gar tulmisin-is : 

tayunin n umawal timadwanin, nezmer ad tent-nessexdem am waken 

nezmer ad tent-neǧǧ deg wallaɣen kan, umumɣ n teynunin yeldi yerna  

tayunin-is qqaren-asent : inmawalen. 

Rey (1970: 76) Yenna-d: « Deg unamek-is amatu irem, amawal d agraw n 

wawalen i yellan d allalen n taywalt, yis-s i ttmeslayen yiɛeggalen n yiwet n 

temɣiwant tamutlayt»4. 

                                                             
1 « La lexicologie est l’étude du lexique, du vocabulaire d’une langue, dans ses relations avec  les autres 
composants de la langue »  
2 « La lexicologie  est une science qui s’occupe de l’analyse sémantique des différentes  relations  de sens qui 
existent entre les paradigmes lexico d’une langue » 
3 - Si temsirin n Mass Jaber B. « taseknawalt », 2016/2017 M2. 
4 «  Dans son sens le plus général le terme lexique désigne l’ensemble des mots au moyen des quels les 
membres d’une communauté linguistique. » 

Dubois (2002: 282): « Amawal deg tesnilest tamatut  yemmal-d tagruma n 

tayunin i d-yetteggen (yessilɣen) tutlayt n yiwent n temɣiwant,  n yiwen n 

leqdic alsan, n yiwen n umsiwel , atg»1.  

Ihi amawal yemmal-d agraw n tayunin n yiwet n tutlayt yezdin aṭas n 

yimdanen, tutlayt n temɣiwant, neɣ armud n umdan, neɣ n umsiwal. 

3. Awal : 

D tamiḍrant yesɛan ugar n 400 n tbadutin, maca s umata : d tayunt taddayt n 

umawal yesɛan anamek, d umuɣ n yimeslicen neɣ d afardis yellan daxel n 

tutlayt yesɛa anamek. Yebḍa ɣef waṭas n taggayin, gar-asent : amyag, isem, 

amqim. Awal di tmziɣt d asdukel n uẓar d usalaɣ (askim) 

Dubois (2002 :312) Yenna-d : « Deg tesnilest tansayt, awal d aferdis n tesnilest 

anamkan uddis, yeddes s yiwen neɣ s waṭas n yimeslicen […] deg tesnamka, 

awal yeskan-d taɣawsa, tigawt neɣ addad (amyag), taɣara (arbib), assaɣ 

(tanzaɣt)… »2. 

4. Aẓar :D agraw n tergalin yellan d tucrikin gar wawalen n yiwet n twacult 

tamawalant. 

Hadaddou (2011: 35) Yenna-d: «Aẓar d tagrumma n tergalin, iseɛɛu tiɣmi 

tamsislant (asusru), s tmerna n teɣra d yiwṣilen tikwal»3. 

Dubois (2002: 403) yettwali: «Aẓar d aferdis agejdan n wadda, ur iqebbel ara 

beṭṭu, yezdi akk igensanen n yiwet n twacult n wawalen daxel n yiwet n twacult 

n tutlayin »4. 

                                                             
1 « Le mot lexique désigne l’ensemble des unités formant le vocabulaire, la langue d’une communauté, d’une 
activité humaine, d’un locuteur, etc… » 
2 « En linguistique traditionnelle, le mot est un élément linguistique significatif composé d’un  ou de plusieurs 
phonèmes […]. Sur le plan sémantique, le mot dénote un objet (substantif), une action ou un état (verbe), une 
qualité (adjectif), une relation (préposition). 
3[...] la racine. Celle-ci,  définie comme un ensemble de consonnes, reçoit, par l’ajout de voyelles et, 

accessoirement d’affixes, sa coloration phonique ». 

4 «On appelle racine l’élément de base, irréductible, commun à tous les représentants  d’une même famille de 
mots à  l’intérieur d’une langue ou d’une famille de langues ». 

Si tama-s, Sadiqi (1997: 80) Tenna-d: « Iẓuran deg tmaziɣt mmugen-d s umḍan 

yemgaraden n tergalin i yettusemman afeggag, d iẓuran iwezlanen maḍi yesɛan 

yiwet n tergalt, neɣ  zemren ad sɛun snat n tergalin (…), kraḍ (…) neɣ ukuẓ »1. 

Ihi aẓar d aferdis n wadda ur nqebbel ara asemẓi d beṭṭu, yecrek awalen i 

ttekkin daxel n yiwet n twacult tamawalant. 

4.1. Leṣnaf n uẓar:Aẓar di tmaziɣt yebḍa ɣef sin n leṣnaf : 

a. Aẓar amawalan: D aẓar yesɛan anamek d ucrik gar wawalen akk i d-

ittekkin seg uẓar. 

D aẓar yesɛan talɣa d unamek yerna yeqqen ɣer yiwet n twacult tamawalant. 

Md : FG → Afeg, timesrifegt, imesrifgen, afug. 

 R → Aru, yettaru, yettwaru, tira, amaru. 

b. Aẓar argalan :Aẓar d aglam, d tagrumma n tergalin yesɛan anamek i 

zemren ad aɣ-d ssufɣen ugar n yiwet n twacult tamawalant. 

D aẓar yesɛan talɣa kan (tirgalin), yezmer ad-aɣ d-yefk aṭas n twaculin. 

Md: DR →Adrar, tudert, idir, taddart, ader, ddari, amsedrar. 

Deg umedya-agi llant 4 n twaculin timawalanin. 

 

 

 

 

                                                             
1 « Les racines en berbère sont formées d’un nombre variable de consonnes appelées radicale. Les racines  
minimales  sont monolitères  […]. Elles peuvent aussi être bilitères […], trilitères […] ou quadrilitères »    

4.2. Asuffeɣ n uẓar : 

Tidjet (1997: 71) Yessegza-d tarrayt s wudem-a: « Nessuffuɣ-d aẓar n wawal 

amaziɣ s tukksa n yizwiren d yidfiren …, iwṣilen, tahrayin, izwiren, idfiren, d 

teɣra, ttɣamant anagar n tergalin, d tezegnaɣriyin(w,y), ayen id-yeqqimen 

qqaren-as aẓar n wawal . Aẓar deg wayen yerzan unmik d tayunt tameẓyant 

yezdin akk inmawalen n yiwet n twacult tasnalɣamkant, ma deg wayen yerzan 

talɣa, aẓar d amseḍfer n tergalin iwumi qqaren tirgalin tifeggagin»1. 

Deg tmaziɣt aẓar yebna ɣef tergalin neɣ tizegnaɣriyin (y, w) yesɛan azal n 

tergalin. 

Amek i nezmer ad d-nekkes aẓar seg wawal amaziɣ : 

a. Amyag: 

 Ad nekkes seg umyag ticraḍ timazzayin.  

 Ad nerr amyag ɣer talɣa taḥerfit. 

 Ad nekkes tiɣra seg umyag. 

 Ad d-yegri uẓar. 

Tamawt: Kra n yimyagen aẓar-nsen yezmer ad yekri (ad yenɣes) maca ilaq ad d-

naf talɣa iṣeḥḥan, md: lli→ ldi [LD], kker→ nker [NKR], ticcert→ tiskert [SKR]. 

b. Isem:  

 Ad-as-nekkes ticraḍ timazzayin. 

 Ad t-id-nerr ɣer talɣa taddayt ( amalay asuf). 

 Ad d-nekkes tiɣra. 

                                                             
1 « La racine est obtenue apres élimination de tous les affixes et désinences […], préfixes, infixes, suffixes. En 
berbère, la racine est composée exclusivement de consonnes et/ou de semi-voyelles (y) et(w), nommées, 
consonnes radicales. La racine est, sur le plan du signifie, l’unité minimal de sens commune à tous les lexèmes 
d’une même famille, sur le plan formel, une suite de consonnes communes, elle aussi, au lexème précédent, 
dites consonnes radicales. » 

 Ad d-yegri uẓar. 

 Tixxamin→taxxamt→axxam→[ a - - a -]. 

 Askim (asalaɣ) d ticraḍ i nrennu i uẓar akken ad aɣ-d-yefk 

awal. 

Hadadou (2000: 241) Yenna-d: « Askim d ticraḍ i nrennu  i uẓar  akken ad aɣ-d- 

yefk awal »1. 

Awal= aẓar+asekim. 

ISEM Azemmur Axxam 

AẒAR-IS ZMR XM 

ASKIM-IS [A - e - -u -] [a - - a -] 

 

 

 

 

 

 

 

 

 

 

                                                             
1 « Schème grammatical exclusivement vocalique qui actualise la racine, en berbère comme d’autre langue, un 
mot peut servir des verbes et des noms. » 

II. Tasnalɣa: 

Tasnalɣa d tussna ixeddmen tasleḍt n talɣa n wawalen, ugtent nezzeh tbadutin 

n yimussnawen n tesnilest i tesnalɣa, nefren-d kra seg-sent.  

Tamine (1990: 41) Yenna-d : « Tasnalɣa d tusna izerrwen imeslicen, d umur 

yesɛan azal d ameqran deg tutlayt, tcud ɣer tseddast i d-ileḥḥun s lebni n 

tefyirt »1. 

Dubois (2002: 311) Yettwali: « Tasnalɣa d aglam n yilugan i yessedayen taɣessa 

tagensayt n wawalen […] aglam ɣef yiwet n tikkelt n yilugan n tɣessa tagensayt 

n wawalen akked yilugan n tuddsa n wuddusen»2. 

Tayunt tamawalant deg tmaziɣt tezmer ad tili d isem neɣ d amyag atg. 

1. Isem: D awal ameskil i d-yemmalen amdan, aɣarsiw, imɣi neɣ taɣwsa, 

yezmer ad yili d amadwan neɣ d akmam, amadwan d ayen i d-izerrin deg 

wallaɣ, ur nezmir ara ad-t-nẓar neɣ ad-t-neṭṭef, ma d akmam d win yerzan 

ayen iwumi nettḥulfu i nẓer, i tettaṭṭaf, akken i t-id-yesbadu : 

Nait zerrad (1995: 44): « Isem yezmer ad yili d amilan neɣ d arbib, i sin yid-sen d 

ismawen imeskilen, amilan yemmal-d amdan, aɣarsiw  neɣ taɣwsa. Ma d arbib 

                                                             
1 « La morphologie est la discipline qui étudie des morphème. C’est un secteur très important de la langue, il 
est liée à la syntaxe, qui s’occupe de la construction de la phrase ».  
2 « La morphologie est la description des règles qui régissent la structure interne des mots, ou bien la 
morphologie […] est la description à la fois des régles de la structure interne des mots et des règles de 
combinaison des syntagmes  en phrases. »  

yettkemmil-it, yerna yeskanay-d taɣara n umilan, isem yettbeddil ilmend n 

tewsit, amḍan akked waddad»1. 

Isem yezmer ad yili d aḥerfi neɣ d imefti. 

 

 

 

Tabadut n yisem aḥerfi : D isem ur nelli ara d uddis neɣ d asuddim, ur yesɛi ara 

ticraḍ n usuddem wala tid n usuddes.  

1.1. Ticraḍ tigejdanin n yisem: S umata isem yesɛa kraḍt n tecraḍ tigejdanin: 

tawsit, amḍan, addad. 

1.1.1. Tawsit :D yiwet gar ticraḍ tigejdanin n yisem, d taggayt tajerrumant n 

yisem, d taggayt tajerrumant yessemgaraden gar umalay d unti. 

Dubois (2OO2: 217) Yettwali: «Tawsit d taggayt n tjerrumt yersen ɣef beṭṭu n 

yismawen deg tesmilt tanisemt ilmend n kra n yitewlen yerzan talɣa i d-

yettbinen deg yimeqqimen ilelliyen, s umtawa n urbib neɣ amyag, d yiwṣilen n 

yisem (idfiren, izwiren) »2. 

a. Amalay : Amalay ibeddu s umata s teɣra  (a, i, u). 

Amusniles Nait-zerrad (1995: 44) Yesbadu-d: « Isem amalay deg tmaziɣt, s 

umata ibeddu s yiwet gar teɣra-a (a, i, u) »3. 

MD : A : Aɣerbaz, awtul, aman. 

  I : Imɣi, ilem, imi. 

                                                             
1 « Le nom comprend les substantifs, et les adjectifs, ils sont tout deux des mots variables. le substantif désigne 
une personne, un animal ou une chose. L’adjectif le complète, il exprime essentiellement une qualité du 
substantif.  le nom varie en genre (féminin, masculin) , en nombre (singulier, pluriel) et en état (libre, 
annexion). 
2 « Le genre est une catégorie grammaticale reposant sur la  répartition des noms dans des classes nominales, 
en fonction d’un certain nombre de propriétés formelles qui se manifestent  par la référence pronominale, par 
l’accord de l’adjectif(ou du verbe) et par des affixes nominaux (préfixes, suffixes). 
3 « Le nom masculin commence en général  par une des voyelles initiales (ou préfixe d’état)  a, i ou u.»   

  U: Ul,  udem, ungal. 

Tisuraf: Isem amalay deg tmaziɣt Yesɛa talɣa i t-id-yessebganen, maca yesɛa kra  

n tsuraf i yemgaraden ɣef talɣa-agi : 

 Ismawen imalayen ur nesɛi ara unti : 

Md: Igenni, ayyur, iṭij … 

 Ismawen imalayen ur nbeddu ara s teɣra : 

Md: Beṭṭu, laẓ, fad.  

 

 

 

b. Unti : Deg tewsit n yisem d unti i d-yekkan seg umalay imi unti 

yettban-d s tmerna n « t » di tazwara akked tagara. 

Imarazen (2007: 11) Yenna-d: « Nessaweḍ ad d-nessileɣ s umata isem unti s 

tmerna n snat n « t » i yisem amalay, yiwet ad tili d azwir tayeḍ d adfir »1. 

 Md: Taxxamt, taqecwalt. 

Ma d Nait-zerrad (199: 45) : Yettwali :« S umata isem unti ibed ɣef umalay s 

tmerna n « t » ɣer tazwara akked taggara »2. 

 Tisuraf : Daɣen deg yisem unti ad naf kra n tsuraf i t-yessemgaraden ɣef 

talɣa-ines. 

 Llan kra n yismawen  keffun s « Teɣri ». 

MD: Tanǧa, tidi, tasa. 

 Llan wid yettfakkan s « t» n taggara deg ususru. 

Md: Tanuḍt, tiṭ, tamnaḍt. 

 Llan wuntiyen ur sɛin ara amalay. 
                                                             
1«  Le féminin, quant à lui, est obtenu, en générale, sur la base du masculin au quel on ajoute deux « t », dont 
l’un est préfixé et l’autre suffixé »  
2 « Il se forme généralement sur le masculin par la préfixation et la suffixation de ‘ t’ ».  

Md: Tili, taqqa, timmi. 

 Llan kra n wawalen war ticraḍ n wunti dacu kan mmalen-d unti. 

Md: Cbaḥa, lbaḍna, leḥmala. 

S umata wigi d ireṭṭalen ad d-nuɣal ɣur-sen s tesleḍt talqayant. 

 yella anda amalay d  wunti mgaraden deg ufeggag (ttbeddilen akk talɣa 

Md: Argaz → Tameṭṭut.  

  Izimer → Tixsi. 

  Izem → Tasedda. 

 

 Azalen n unti d umalay s umata : 

 Assaɣ n tuzuft : 

Md: Aqcic → Taqcict. 

 Assaɣ n usemẓi d usemɣer : 

Md: Aḥayek → Taḥayekt. 

 Aqejjir → Taqejjirt. 

 Assaɣ n uferdis d ujemmal : 

Md: Azemmur →  Tazemmurt. 

 Assaɣ n uɛekki neɣ n usmenyer : 

Md: Argaz →  Targazt. 

 Tameṭṭut → Ameṭṭu.  

 Assaɣ n wanzi : 

Md : amur→ tamurt. 

 

1.1.2. Amḍan : 

D ticreḍt n yisem, d taggayt tajerrumant i yessemgaraden ger wasuf d usget 

(asuf yemmal-d yiwet n tɣawsa, asget yemmal-d ugar n yiwet n tɣawsa). 

Deg tmaziɣt isem yesɛa asuf akked usget. 

Dubois (2002: 325) Yettwali: « Amḍan d taggayt tajerrumant i yersen ɣef 

tgenses n yemdanen, iɣersiwen, neɣ tiɣawsiwin i d-yemmalen Ismawen am 

tayunin i nezmer ad naɛqel, ad nessiḍen, ad ten-nezdi d igrawen maca llant kra 

n tɣawsiwin ur nezmir ara ad tent-nebḍu, ad tent-nessiḍen »1. 

 

 

 

Sadiqi (1997: 109) Tenna-d: « Amḍan d taggayt n tjerrumt yessemgaraden gar 

wasuf d usget, amgired-agi yella di tmaziɣt, ala talɣa n usget i d-yettbanen s 

tecraḍ tisnalɣiwin»2. 

Md: Awtul → Tawtult (asuf). 

        Iwtal → Tiwtal (asget). 

a. Asuf : D aferdis n tjerrumt, i d-yemmalen yiwet n tɣawsa. 

Amusniles Dubois (2002: 434) yesbadu-d: « Asuf d aferdis n tjerrumt seg tesmilt 

n umḍan, yeskan-d  tusaft deg yismawen »3. 

Md:  Aqcic, taqcict, tafelwit. 

b. Asget : 

Asget d aferdis n tjerrumt, d isem i d-yemmalen ugar n yiwet n tɣawsa. 

                                                             
1 « le nombre est une catégorie grammaticale reposant  la représentation des personnes, animaux,  ou objets, 
désignés par des noms, comme des entités dénombrables, susceptibles d’être isolées, comptées et réunies en 
groupes par opposition à la représentation des objets comme des masses indivisibles » .     
2 « Le nombre est la catégorie  grammaticale  opposant le singulier au pluriel. Bien que cette opposition existe 
en berbère, seule la forme de pluriel est réalisée par des marques morphologiques spécifiques »   
3 « Le singulier est un cas grammatical de la catégorie du nombre traduisant la singularité dans les noms » 

Nait-zerrad (2001: 34) Yessegza-d: « Tamaziɣt tesɛa asuf akked usget »1. 

Md:Taxxamt→ Tixxamin. 

  Afus → Ifassen. 

Tisekkiwin n usget : 

 Yenna-d Nait-zerrad (1995: 49): « Yella deg tmaziɣt asuf d usget. nesmgirid gar 

snat n tsekkiwin-a n usget: asget azɣaray ( s tmerna n udfir), d usget agensan ( s 

temlellit n teɣra), d usget asemsay ( s tmerna n udfir akked d tsemlilt n teɣra) 

yella unfal n tiɣri (s umata  a yettuɣal d i) »2. 

 

 

 

a. Asget azɣaray : S tmerna n tehrayt. 

Anaw-a n usget yegget aṭas di tmaziɣt yerna yeshel akken ad yettwasuffeɣ  seg 

wasuf. Ɣer tagara n yisem asuf ad-as-nernu kra n yisekkilen iwumi neqqar 

« tahrayt » ɣer tagara ama deg umalay neɣ unti. 

Deg umalay : Tihrayin i yettuɣalen s tuget d tigi : 

 An      itri  « sf »    itran « sg ». 

 En      asekkil « sf »  isekkilen « sg ». 

 Awen  ul « sf »   ulawen « sg ». 

 Ten aytma « sf » aytmaten « sg ». 

Deg unti : 

 In   taqecwalt « sf »  tiqecwalin« sg ». 

                                                             
1 « Le kabyle possède un singulier et un pluriel » 
2 « Le berbère possède un singulier et un pluriel. On distingue deux types de pluriel : lepluriel externe ( ajout 
d’un suffixe), un pluriel interne ( alternance interne) et un pluriel mixte( suffixe+ alternance interne). il y 
modification  de la voyelle initiale pour les trois types de pluriels (en  général :  a devient  i)» 

 Win tiwizi « sf »  tiwiziwin« sg ». 

 Tin tabadut « sf »  tibadutin« sg ». 

 Yin taqbaylit « sf »  tiqbayliyin« sg ». 

 

b. Asget agensay: Yettili-d s temlellit n teɣra. 

Yettili usileɣ n usget s ubeddel n teɣra daxel n wawal. 

Deg umalay : 

Md: Afrux →   Ifrax. 

Asaru →  Isura. 

Amcic → Imcac. 

Deg Unti : 

Md: Tamcict→  Timcac. 

 

 

 

c. Asget asemsay:  

Yettili usileɣ n usget-a s temlellit n teɣra d tmerna n tehrayt : 

Md :Izimer→ Izamaren. 

 Azeṭṭa→ Izeḍwan. 

Ikerri→ Akraren. 

1.1.3. Addad: 

Deg  tmaziɣt isem yettili deg sin waddaden : 

Addad ilelli d waddad amaruz. 

Yemmeslay-d Chaker (1995: 39): « Addad d imekti ajerruman i yettilin ɣer tyuga  

anda i tella tenmegla gar waddad ilelli d waddad amaruz »1. 

Imarazen (2007: 27) Yenna-d : «  Tanmegla n waddad d yiwet gar tulmisin n 

yisem deg tmaziɣt, isem yessemgiriden gar snat n talɣiwin : addad ilelli d 

waddad amaruz »2. 

a. Addad ilelli: D talɣa taḥerfit n yisem, mi ara yeqqim yisem amaziɣ deg 

talɣa-s, ur ibeddel ara ɣas ma nesqedc-it deg tefyirt. 

Imarazen (2007: 28) Yenna-d : « Isem yellan deg waddad ilelli mi ara yili s talɣa i 

wulef i tteddem-itt mi yella beṛṛa n wudus »3. 

Md : Aɣerbaz→  Iruḥ s aɣerbaz. 

Argaz → Yusa-d s argaz. 

b. Addad amaruz: Yettili yisem deg waddad amaruz mi ara yili wawal 

yeqqen ɣer wawal nniḍen, ad ibeddel deg tazwara. 

Imarazen (2007: 26) Yessegza-d: « Nezmer ad d-naf isem deg waddad amaruz, 

mi ara yeḍru ubeddel deg tazwara-s : ama abeddel deg tiɣri tamezwarut 

akked / neɣ timerna n tzegnaɣrit »4. 

Md: 

Amdan→ Yenneɣna umdan-nni. 

Taɣzalt→ I tecbaḥ teɣzalt-nni. 

d. Talɣiwin n waddad ilelli mi ara yuɣal ɣer waddad amaruz : 

                                                             
1 « Ce concept grammatical appartient au couple oppositif: état libre, état d’annexion » 
2 « L’opposition d’état est  l’une des spécificités du nom en berbère. En effet, ce dernier oppose deux formes 
d’état  qui se distinguent par leurs morphologies : l’état libre et l’état d’annexion » 
3 « On dit d’un nom qu’il est à l’état libre quand il apparait sous la forme qu’il prend habituellement lorsqu’il est 
hors syntagme » 
4 « Le nom est dit à l’état d’annexion marqué lorsqu’il subit des changements dans sa partie initiale : des 
modifications dans sa voyelle initiale et /ou préfixation d’une semi-voyelle »    

Ḍerrun-d kra n yibeddilen (n usenfel) i yisem ilelli mi ara yuɣal ɣer 

waddad amaruz ama d isem amalay neɣ d isem unti, deg tfelwit-a 

nesbegn-d annect-a: 

 

Amalay:  

Talɣiwin n waddad 

 

Addad ilelli Addad amaruz 

a→ u 

 

Aqelmun Uqelmun 

a→ wa Aḍu 

 

Waḍu 

i→ y Imi Yimi 

 

u→ wu 

 

Ucbiḥ Wucbiḥ 

 

 

 

 

 

Unti : 

Talɣiwin n waddad Addad ilelli Addad amaruz 

 

Ta→ te 

 

Tamnaḍt  Tenait 

Ta→ t 

 

Taxatemt Txatemt 

T→ te 

 

Tiɣratin Teɣratin 

Tu→ t Tulawin Tlawin  

 

2. Amyag : Amyag deg tmaziɣt d ul n tefyirt, yesɛa snat n tecraḍ tigejdanin : 

ticraḍ n tmeẓri d umatar udmawan, ticraḍ-a, s umata, ur yezmir ara ad yili 

umyag deg usatal war ma llant. 

Nait-zerrad (1995: 71) Yenna-d : « Amyag deg teqbaylit yettwaseftay ilmend n 

tewsit, amḍan d wudmawen »1 . 

Si tama-s Chaker (1981: 124)  Yettwali : « Amyag amaziɣ d tagruma n uẓar 

amawalan, ɣur-s anagar n tergalin s tecreḍt n temeẓra tikwal yettbeddil s 

umatar udmawan »2 

Ihi amyag yeskan-it-id umatar udmawan (win i terza tigawt neɣ win id-

yemmalen taɣara) akked ufeggag (talɣiwin n temeẓri) 

2.1. Ticraḍ tigejdanin n umyag : D ticraḍ i d-yeskanayen amyag qqaren-asent 

daɣen tigejdanin, imi zgant deg umyag, ur yezmir ara ad yili umyag ma 

yella ur tent-yesɛi ara. 

 

 

Ticraḍ agi: 

-Amatar udmawan. 

-Afeggag. 

Md : Yeksa.  

                                                             
1 « Le verbe kabyle se conjugue en genre, nombre et personne » 
2 « Le verbe berbère est définie par l’association obligatoire d’une racine lexicale composé uniquement des 
consonnes, d’une marque conjointe, souvent amalgamée et d’un  indice de personne » 

Y : Amatar udmawan. 

Ksa : Afeggag. 

a. Amatar udmawan: D ticreḍt tagejdant n umyag, yemmal-d anwa i 

terza tigawt warǧin nezmer ad -ten-nefraq ɣef umyag. 

Amatar udmawan yemmal-d udem terza tigawt (ameskar), yeqqen srid ɣer 

ufeggag, yettbeddil ilmend  n wudmawen (amalay, unti), amdan (asuf, asget). 

 

Win yettmeslayen Win ɣef nettmeslay Win iwumi nettmeslay 

-Nek       …..ɣ 

-Nekni   n….. 

-Netta      i /y…… 

-Nettat    t…… 

-Nitni       ……..n 

-Nitenti   ……nt 

-Kečč /kem  t…..ḍ 

-Kunwi         t…...n 

-Kunemti           t…..mt 

 

b. Afeggag: Afeggag deg tmaziɣt yebna ɣef askim, d uẓar. 

Md: yura. 

Y: Amatar udmawan.   

Ura: Afeggag. 

R: Aẓar. 

U-a: Askim. 

 

2.2. Timeẓra deg tmaziɣt : 

Tutlayt n tmaziɣt d tutlayin yebḍan ilmend n tmeẓri mačči n wakud,  ur d-

skanayent ara melmi teḍra tigawt, maca ttarant tamawt ɣer tigawt-nni ma 

temmed neɣ ala. 

Ilmend n waya, ad d-naf kraḍ n tmeẓra di tmaziɣt: 

Izri, urmir akked urmir ussid. 

3. Asileɣ n umawal di tmaziɣt: Yettili-d usileɣ n umawal s kraḍ n 

yiberdan igejdanen : 

Asuddem, asuddes akked areṭṭal. 

Sadiqi (2004: 115): « Tasnalɣa tasuddmant tarra-d lwelha-s ɣer usnulfu n 

wawalen yettekkin ɣer taggayin yemgaraden ɣef tid n wadda»1. 

3.1. Asuddem: D allal neɣ d akala n usilleɣ n tayunin timawalanin s usenṭeḍ n 

ulɣac ajerruman d uẓar. 

Dubois (2002: 136): Yessbadu-d asuddem akka: « Awal asuddem s umata 

yezmer ad yili d asnerni n usileɣ n tayunin timawalanin, awal asuddem d 

anemgal i usuddes (asileɣ n wawalen uddisen), asexdem n usuddem yemgarad 

ɣef laḥsab n tutlayin»2. 

Chaker (1991: 179): Yessegza-d asuddem s tenfalit-a: « Asuddem d netta i d 

ammas, mačči ala deg umawal, meɛna ula i tseddast n yinaw anemyag »3. 

Ihi asuddem yesɛan assaɣ ameqqran deg usileɣ n umawal, yettili-d s tmerna n 

uzwir neɣ n udfir i umyag neɣ i yisem. 

 

 

Haddadou (2000: 141): Yenna-d: « Tamaziɣt am tutlayin tiḥamayin, tesɛa sin n 

wannawen n usuddem ajerruman »1. 

                                                             
1 « La morphologie dérivationnelle s’occupe de la création des mots appartenant à des catégories  souvent 
différentes de celles de la base » 
2 «  Le terme de dérivation peut désigner de façon générale le processus de formation des unités lexicales. Dans 
un emploi plus restreint  et plus courant, le terme de dérivation s’oppose à composition (formation de mots  
composés) le recours à la dérivation étant variable selon les langues » 
3 La dérivation est le pivot, non seulement de lexique, mais aussi de la syntaxe de l’énoncé verbal » 

3.1.1. Asuddem ajerruman : D asuddem i yettbeddilen i wawal 

Taggayt taseddasant. 

Tamuɣli n Berkai (2009: 41): Yettwali: « D asdukel gar walɣcen ijerrumanen,  d 

yimawalen deg wumuɣ i ɣelqen, s umḍan ameẓyan »2 

Llant daɣen tmuɣliwin nniḍen gar-asent: Cheker (1991, 180) Yettwali: 

« Asuddem ajerruman yemgarad ɣef usuddem anfalan, yettḍafar tajerrumt. D 

aferdis agejdan deg usileɣ n wawal, semrasen-t deg uyenkud, yerna d aferdis 

ameqran …. »3. 

a. Asuddem n umyag seg umyag: Deg tutlayt n tmaziɣt amawal yebḍa 

ɣef snat n taggayin tigejdanin, isem akked umyag, aneggaru-a yezmer 

adyili ama n tigawt neɣ tɣara, am wakken yezmer ad yili d aḥerfi neɣ d 

asuddim, aya yettili-d s tmerna n kra n walɣacen n usuddem. 

-Aswaɣ: Yettili-d usileɣ n uswaɣ s tmerna n uzwir-a: “s”. 

Md: 

S→ Bedd→ Sbedd. 

Ssu→ Ffeɣ→ Ssuffeɣ. 

-Attwaɣ : Yettili-d usuddem n wettwaɣ s tmerna  n yizwiren : ttu, ttwa, mm.  

Ttu→ Dawi→ Ttudawi. 

Ttwa→ lmed→ Ttwalmed. 

Mm→  Els→ Mmels. 

-Amyaɣ: Yettili-d usilleɣ n umyaɣ s tmerna n uzwir:   m. 

                                                                                                                                                                                              
1 « En berbère, comme en chamito-sémitique, on distingue deux types de dérivation : la dérivation 
d’orientation ou la dérivation grammaticale »  
2 « Elle consiste à combiner des morphèmes grammaticaux, en nombre très réduit et en liste fermée, avec des 
lexèmes » 
3 « Des dérivations grammaticales qui es  contrairement  aux dérivations expressives, appartiennent a la 
grammaire, constituent un paradigme fermé et très resteraient, sont bien attestées en synchronie, sont d’une 
productive élevée » 

Md: 

Aru→ Myaru. 

Nadi→ Mnadi. 

-Talɣiwin tuddisin :Tettas-d s umlili n snat neɣ krad n walɣacen (aswaɣ, attwaɣ 

akked umyaɣ). 

 Attwaɣ n wemyaɣ : 

Md: Hḍer→ Myahḍar→ Ssemyahḍer. 

 Amyaɣ n weswaɣ : 

Md: lmed→ Sselmed→ Mselmed. 

 Attwaɣ n weswaɣ : 

Md: lmed → Sselmed→ Ttuselmed. 

b. Asudem n umyag seg yisem: Yettili s usdukel n talɣa tanisemt akked 

walɣac n uswaɣ (s) d ayen ara aɣ-d-yefken amyag asuddim. 

Md: Awal→ Siwel. 

c. Asuddem n yisem seg umyag: Asuddem yettekki-d seg umyag, seg 

umyag nezmer ad nessuddem: isem n tigawt, isem n umeskar, isem n 

wallal, isem akmam d urbib. 

-Isem n tigawt: Isem n tigawt yemmal-d tigawt yexdem yiwen neɣ tigawt i as-

yeḍran.  

Berkai (2009: 42) Yenna-d fell-as: « Isem n tigawt d yisem akmam, ttilin-d s 

usdukel n uẓar amyagan s inaɣriyen: a, a-a, a-u ….atg, dacu daɣen kra n 

yiskimen  am: ta-a, ti -t »1. 

                                                             
1 « Le nom d’action verbale et le nom déverbatif concret : ils sont obtenus en associant à la racine verbale des 
schèmes  vocaliques : a-, a-a, a-u, etc.… mais  aussi d’autre schèmes  comme : ta –a, ti-t » 

Nait-zerrad (1995: 121): Yessegza-t-id: «Isem n tigawt yemmal-d tigawt neɣ ɣef 

wacu i teḍra tigawt i d- yeskanay umyag»1. 

Md:   lmed→ Almad. 

          Jbed→ Ajbad. 

-Isem n umeskar : Isem n umeskar yemmal-d win i xedmen tigawt, 

yettwasuddem s waṭas n tarrayin gar-asent « am », ɣer tazwara n ufeggag  

Tamawt: Ɣur Chaker ( 1996: 224): «  Isem n umeskar deg tmaziɣt yettili-d s 

talɣa tagejdant am « a » deg  tutlayt tahamsamit, azwir « am »n yisem n wadeg 

neɣ n wallal,  deg tmaziɣt aṭas n yismawen n wallalen asileɣ-nsen yettili-d s 

tmerna n uzwir  « m » amaddaz, ddez »2. 

Aru→ Amaru. 

Ḥzen→ Ameḥzun. 

Nait-Zerrad (1995: 129) Yenna-d: « Deg tmaziɣt isem n umeskar yettwasileɣ s 

tmerna n uzwir am  i umyag akked umcalay an »3. 

Md: Aru→ Amaru. 

       Aɣmis→ Aneɣmas. 

-Isem n wallal: 

Isem n wallal yemmal-d ttawil s wacu temmug tigawt, yettili-d usileɣ-ines  s 

usezwar n walɣac « as » i umyag. 

Imarazen (2007: 51) Yudder-iten-id: « Ismawen-a n wallal yettili-d usileɣ-nsen 

seg yimyagen ɣef ara neg kra n ubeddel : asezwar n « Am, im, as, is» akked /neɣ 

timlellit taniɣrit»1. 

                                                             
1 « Le nom d’action signifie le fait de réaliser ou subir l’action exprimée par le verbe » 
2 « Le nom ‘d’agent’ berbére à la forme fondamentale m « a »-CCaC, ensèmetique, le préfixe « ma » est cellui 
du nom de lieu ou d’instrument. Or, en berbère, de nombreux déverbatifs à préfixe « m » sont des noms 
d’instruments : amaddaz=  ‘maillet’ <ddez =piler » 
3 «  Le nom d’agent se forme en berbère par la préfixation de am au verbe avec la variante  an » 



Ixef wis sin:                                                                    iferdisen 

n teẓ ri 

 

41 
 

Md:  

Aru→ asaru. 

Aru→ amyaru. 

aru→ imyura. 

Aru→ isura. 

3.1.2. Asuddem anfalan: Asuddem anfalan yerza asileɣ n wawalen infaliyen, s 

umata yettili s tmerna n uferdis neɣ usekkil i wawal yellan yakan deg 

tutlayt. 

Haddadou (1985:176) Yenna-d : « Akala n usileɣ n wawal s tenfalit yella seg zik 

maca ur nezmir ara ad d-nẓer ma yella umeslic-nni ittekki deg uẓar n wawal-nni, 

neɣ d timerna i yettwaru, ma yella yiwen n uferdis yettuɣal-d s waṭas deg 

tegruma n wawalen yemqaraben deg unamek, nezmer ad d-neɛqel ma yella 

umeslic-nni d asileɣ »2. 

Md: Adis→ Aɛeddis / Ṭuṭaḥ→ Amecṭuḥ. 

 Tamawalt tanfalant : 

Haddadou (2011: 89) Yesbadu-d: « Tamawalt tanfalant tennarna aṭas di tmaziɣt 

akked kra n tantaliwin, yezmer ad d-yessenked, aḥric ameqran n umawal. 

Anagraw n tecraḍ tisuddimin yesnarnay tayunin n umawal, Am wakken 

yeṣṣerṣay amsidef-nsent ajerruman deg tutlayt »3. 

Deg tmawalt tanfalant ad d-naf allus akked tɣayemt : 

 

                                                                                                                                                                                              
1 « Ces noms d’instrument sont dérivés à partir de verbe auxquels  on fait subir les modifications suivante : 
préfixation de (am / im/ as/is »et /ou alternances vocaliques » 
2 « Une partie du lexique est d’origine expressive, mais l’ancienneté du processus expressive empêche souvent 
d’affirme avec certitude si un phonème est formateur de la racine ou s’il est ajoute seul, l’apparition régulière 
d’élément, dans un ensemble de mots lier sémantiquement, permet de supposer un ajout expressif » 
3 « Le vocabulaire expressif est très développé en berbére et dans certains dialectes, il peut representer  une 
part importante du lexique. Il es vrai que le systéme des marque dérivationnelles  permet de multiplier les 
unités et assure leur intégration grammaticale dans la langue » 

a. Allus : 

Daɣen yesbadu-d allus Haddadou ( 2011: 90) Yenna-d: « Akala yettwaseqdacen 

s tuget di tutlayin tifraziyin (…), tikwal yettaṭṭaf aḥric ameẓyan  acku llant 

tumanin n temsarrtit d tmeẓli i yettḥezzin neɣ ssenfalayent tasiwelt »1. 

b. Taɣayemt : 

Haddadou (2011: 90) Yenna-d: « D iẓuran yettwangen ideg nezmer ad d-naf 

allus daxel n tutlayt i uḥric neɣ tayunt akk »2. 

3.2. Asuddes: 

Asuddes d yiwen n ubrid n  usilleɣ n wawalen, yettili-d di tmaziɣt s usdukkel n 

sin yinmawalen (snat n tayunin n umawal) akken ad nessufeɣ isem d amaynut 

yesɛan anamek d amaynut. 

Dubois (2002: 109): Yessbadu-d asuddes: « Tuddsa temmal-d asileɣ n yiwet n 

tayunt tasnamkant s yiferdisen imawalanen, izemren s timmadnsen ad ilin d 

ilelliyen deg tutlayt, ɣef waya s umata asuddes d tanmegla n usuddem »3. 

Ma d tamuɣli n Chaker (1991: 179) Tella-d: « Asuddes d yiwet n tumant 

tamawalant deg tmaziɣt, terza anagar asileɣ n umawal »4. 

 Llant snat n taggayin n usuddes: 

                                                             
1 «  C’est procédé  d’un usage très largeen chamito-sémitique […] Il est partiel a cause des phénoménes 
d’assimilation ou de dissimilation qui affectent la syllabe »  
2 «  Il s’agit de racins attéstées dans la langue auxquelles on fait subir un redoublement partiel ou total pour 
exprimer diverses valeurs » 
3 « Par composition, on désigne la formation d’une unité sémantique à partir d’éléments lexicaux  susceptibles 
d’avoir par eux-mêmes une autonomie dans la langue. À ce titre, la composition est généralement opposée à la 
dérivation » 
4 « La composition phénomène très marginal en berbère, ne concerne que la formation du lexique » 

Nait-zerrad (1995: 47) Yenna-d: « Nezmer ad nessemgired gar snat n tsekkiwin 

n usuddes : (1) Tin anda tayunin (isem, amyag) dduklen (2) Tin anda tayunin 

mfaraqent yezmer s tzelɣa »1. 

 

 

3.2.1. Asuddes amawalan: 

 Asenṭeḍ n sin n wawalen i yettuɣalen d yiwen n yisem, mi ara dduklen aken 

ttaken-d anamek d atrar, aya nezmer ad t-id-naf s waṭas n wudmawen. 

 Isem+ Isem: Asɣar+ asif=Asɣarsif. 

 Amyag+ isem : Magger+ aman= Amagraman. 

 Isem + amaɣun : Aman+ ẓiden= Amanẓiden. 

 Isem+ amyag : Ifri+ qqes= Ifireɛqes. 

 Amyag+ amyag : Bbi+ rwel= Bbirwel. 

 

3.2.2. Asuddes asduklan:  

Yettili-d s usemlili gar snat n tayunin timawalanin, maca nefraq gar-asent s 

tenzaɣt, i wakken ad nessufeɣ tayunt tamawalant tamaynut, yettili-d s talɣa : 

-Isem+ n+ isem. 

Md : Tawla n waḍu. 

3.3. Areṭṭal: 

 Areṭṭal d awal i d-nettawi si tutlayt nniḍen berra n tutlayt tanaṣlit, nettawi-d 

ireṭṭalen-a iwakken ad d- nergel lixṣas yellan deg tutlayt. 

Yal tutlayt deg  umaḍal tesɛa ireṭṭalen, ula d tamaziɣt  s tanfaliyin-is 

yemgaraden  sɛant ireṭṭalen, ɣas akken amawal n tmaziɣt yugget, maca tesɛa 

                                                             
1  « On peut distinguer deux sortes de composés : (1) ceux ou les unités (nom, verbe,…) sont liées et 
indissociables et (2) ceux ou les unités sont séparées (synapsie), éventuellement par une particule » 

lixṣas ladɣa mi tella di timawit, ihi lixṣas-a yettwakkes s yireṭṭalen, ama seg 

taɛrabt, talaṭinit neɣ seg tefransist s umata. 

Dubois (2002: 177) Yessegza-d: «  Yettili ureṭṭal utlayan mi ara tili tutlayt(A) 

tesseqdec yerna tessekcem  yiwet n tayunt yellan deg tutlayt(B) ur tesɛi ara 

tutlayt(A), tayunt neɣ attwel i d- nerḍel semman-as tayunt »1. 

Ma d Berkai (2007: 36) Yettwali : «Areṭṭal d tarrayt yettili-d s usmuti n uzamul 

asnilsan d ummid neɣ d amur n uzamul n tutlayt deg tutlayt-nniḍen»2 

Deg tmaziɣt mi ara d yekcem ureṭṭal  ḍerrunt-as kra n ibeddilen seg sen :  

a- Aqdic asnislan 

b- Aqdic n talɣa 

c- Aqdic n unamek 

3.3.1. ibeddilen n ureṭṭal : 

a. Aqdic amsislan: Imesli ur nelli ara deg tutlayt i d-ireḍlen ad 

yettwibeddel s yimesli i d-yettbanen yeqreb ɣer-s. 

MD: Ṣalat→ taẓallit: Ṣ→ ẓ. 

b. Aqdic n talɣa : Mi ara s-nefk talɣa n wawal n tmaziɣt i wawal areṭṭal,  

d imerna n tecraḍ n taggayt ideg yella wawal ajenṭaḍ (ticraḍ n yisem i 

yisem, ticraḍ n wemyag i umyag)  

Ihi mi ara d-yekcem awal abarani ɣer tutlayt nniḍen, iteddem ak talɣiwin n 

tutlayt-nni 

Md : 

Awal areṭṭal deg talɣa tanaṣlit 

 

Awal di talɣa n tmaziɣt 

                                                             
1 «  Il y a l’emprunt linguistique quand un parler  A  utilise et finit par intégrer une unité ou un trait linguistique 
qui existait précédemment  dans un parler B  (dit  langue source) et que  A   ne possédait pas, l’unité ou le trait 
emprunté sont eux-mêmes qualifiers d’emprunts » 
« L’emprunt linguistique peut être défini comme étant un transfert d’un signe linguistique entier ou d’ne partie 
de ce signe d’une langue à une autre langue »  
2 «  C’est un procédé qui consiste en un transfert d’un signe linguistique entier ou d’une partie de ce signe 
d’une langue dans une autre langue » 

ɛarab 

 

Aɛrab, taɛrabt, aɛraben, taɛrabt. 

Xadama Ad yexdem, ssexdem, axeddam, 

yettwaxdem 

 

 

 

c. Aqdic n unamek: Mi ara tili tutlayt (A) treḍled awal seg tutlayt (B) 

yezmer ad-yesruḥ akk anamek-is n tutlayt (A) ad yuɣal d agetnamek 

(aṭas n yinumak) 

Md : 

Lmal→ deg taɛrabt d idrimen ma deg teqbaylit yesɛa diɣ anamek d « ulli » 

III. Tasnamka : 

D aḥric deg tesnilest, d yiwet si tfurkac ines yesɛan assaɣ d yiswiren nniḍen n 

tesnilest, s umata teqqen ɣer unamek, tzerrew inumak n umawal akked wassaɣ 

yellan gar yinumak. 

Sadiqi (2004: 233) Tettwali: « Tasnamka d aḥric n tesnilest i d-yelhan d wayen 

icudden ɣer unamek amezwaru n wawalen neɣ n tefyar »1. 

Tidjet (1997: 24) Yenna-d : « Tasnamka d tussna yerzan inumak isnilsanen, 

maca ugur amenzu ɣef wacu tbedd tussna-s, d ugur i d-nettmaggar mi ara d 

nebɣu ad d-nesbadu neɣ ad nerr tilisa s useddi i wayen neqqar: inumak 

isnilsanen »2. 

                                                             
1 « La sémantique est, par conséquant, la branche de la linguistique qui s’occupe de tout ce qui a trait au sens 
premier  des mots,  des syntagmes ou des phrases » 
2 « La sémantique est la science qui à pour objectif l’étude des significations linguistique. Mais  le premier 
obstacle  sur lequel bute cette discipline  est le problème rencontré quand on veut défini ou délimiter avec 
précision cette « la signification linguistique » 

1. Iswi-ines: Tetteg tazrawt i yinumak n yal tayunt tamawalant, akked wassaɣ 

yellan gar  tayunin-a. 

Leḥmn akked Berthet (2000: 09) Nnan-d : « Iswi n tesnamka tamawalant d 

tazrawt i tetteg i yinumak n tayunin timawalanin »1. 

2. Assaɣen isnamkanen : Bḍan ɣef sin leṣnaf :  

1- Assaɣen n umyellel d umyadef. 

2- Assaɣen n tegdazalt d tenmegla. 

 

2.1. Assaɣen n umyellel d umyadef :  

 

a. Amaway d uttwawi : 

Amaway d uttwawi d sin n yismawen anda yiwen yekka-d seg wayeḍ « amaway 

d agraw n uttwawi » 

-Amaway :  

Dubois (2002: 236) Yenna-d: « Neqqar-as i umaway assaɣ n usekcem n wayen 

yellan d amatu ɣer wayen yellan d uslig »2. 

Md: 

Tafekka n wemdan→ D attwawi  

Afus → D amaway n uttwawi n tfekka n wemdan. 

-Attwawi : 

Sadiqi (1997:  243) Tessegza-d: « Awal attwawi yemmal-d tanakti n umezdi, 

anamek n wawal tikwal yezmer ad yili deg unamek n wawal-nniḍen »1. 

                                                             
1 « La sémantique lexical a pour l’objet d’étude du sens des unités lexicales » 
2 «  On appelle hyperonymie le rapport d’inclusion  de plus général au plus spécifique» 

Tameɣra→ D attwawi  

Cḍeḥ→ D amaway n tmeɣra 

b. Aḥric seg kullec : 

Leḥman, Berthet (2013: 77): Nann-d: « Assaɣen n uḥric seg umatu d assaɣ n 

umyellel yellan ger yiwet n tyuga n yirem anda yiwen yemmal-d aḥric, wayeḍ 

yemmal-d kullec »2. 

Md: 

Agezdu d aḥric seg tseddawit (d kullec). 

Taseddawit temmal-d amatu. 

c. Amerwes: d asemmi n tɣawsa s wawal nniḍen i tt-irewsen. 

Md: 

 Amesmar → - lḥaǧa n wuzzal : ṭṭef  tawwurt s umesmar. 

             -amcḥaḥ: tɣelveḍ amesmar di cceḥḥa. 

 

d. Aneflisem: D asexdem n yisem n tɣawsa i tɣawsa tayeḍ, teqqen ɣer-s 

neɣ yella wassaɣ gar-asent. 

Md:  

Taqcict d tasekkurt (di tidett mači d tasekkurt, maca d amdan tecbaḥ).  

 

2.2. Assaɣen n ukdazalt d tenmegla : 

 

a. Timegdiwt: D aḥric gar yiḥricen n tesnamka, ad d-naf deg-s awalen 

mgaraden deg tira d ususru, maca sɛan yiwen n unamek, neɣ s talɣa 
                                                                                                                                                                                              
1 « Le mot ‘hyponymie’  dénote la notion d’inclusion: le sens d’un mot parfois être  incluse dans le sens d’un 
autre mot » 
2 «  La relation partie-tout  est une relation hiérarchique  qui existe entre un couple  de termes dont l’un  
dénote une partie et l’autre dénote le tout »  

nniḍen timegdiwt d sin n wawalen mi ara sɛun yiwen n unamek neɣ i d-

yemmalen yiwet n tɣawsa, d aknawen. 

Leḥman (2014: 79) Yessegza-d: «Timegdiwt d assaɣ asnamkan gar hsnat n 

tayunin timawalanin neɣ ugar deg tɣessa yemgaraden. Timegdiwin sɛant yiwen 

n unamek akked unmiken yemgarraden »1. 

Md: Aberkan→ Aseṭṭaf. 

      Ayefk→ Akuffay. 

 

 

 

b. Tanmeglawalt : D amqabel i yettilin gar sin neɣ ugar n sin wawalen 
yemgaraden deg unamek, am wakken nezmer ad d- naf awalen-a 

mgaraden ula deg talɣa, qqaren-asen  awalen imeglawalen. 

Leḥman, Berthet (2013: 84) Yettwali: « Tinmegliwin ttilint-d gar sin n yismawen 

neɣ ugar mgaraden ama di talɣa neɣ deg unamek »2. 

Md: 

Aɣezfan≠ awezlan. 

Abelheddar≠ asusam. 

Yecbaḥ≠ yecmet. 

c. Tagetnamka: D tayunt yesɛan aṭas n yinumak, neɣ mi ara yili yiwen n 

wawal yesɛa aṭas n yinumak.  

                                                             
1 « La polysémique (polysémie) s’oppose par définition, au mot monosémique. Il présente une pluralité 
d’acception (ou sémèmes)  correspond a des emplois défend » 
2« Les antonymes  sont définis comme des mots de sens contraire et, comme tels, ils paraissent opposés aux 
 synonymes »  

Leḥman (2013: 91) Yenna-d: « Awal agetnamkan d anemgal n wawal yesɛan 

yiwen n unamek (aynamek), yesɛa aṭas n yinumak yettwaseqdacen deg 

tetfaliyin yemgarraden »1. 

Ma d Dubois (2002: 369) Yettwali: « Tagetnamka, mi ara yili uzamul asnilsan 

yesɛa aṭas n yinumak, ɣef waya tayunt tasnilsant qqaren-as tagetnamka »2. 

Md : 

Amyag “ečč” deg tmaziɣt, mi ara yili daxel n tefyirt yesɛa aṭas n yinumak : 

Yečča aqaru-is. 

Yečča aksum-is. 

Yečča-t ucebbub-is. 

d. Aynamek: Aynamek d awal yesɛa yiwen n unamek.  

Amesniles Dubois (2002: 309) Yessbadu-d: «Alɣac neɣ awal d aynamkan, mi ara 

sɛun anagar n yiwen n unamek, d inmeglanen n wawalen yellan d ugar n yiwen 

n unamek (agetnamek) »3. 

Md: Aqerdac: Dallal s wacu ttqardicen taḍut. 

e. Taynisemt: D awalen sɛan yiwet n talɣa deg tira akked yiwen ususru 

maca anamek yemgarad. 

Dubois (2002: 234) Yenna-d: « Deg umawal taynisemt d awal i d-nessusruy 

nettaru-t am wayeḍ maca ur sɛin ara yiwen n unamek »4. 

Md: 

                                                             
1 «  La polysémique  s’oppose par définition, au mot monosémique. Il présente une pluralité d’acceptions (ou 
sémèmes) correspondt à des emplois différents »  
2 « On appelle polysémie propriété d’un  signe linguistique qui a plusieurs sens, l’unité linguistique est alors dite 
polysémique » 
3 « Un morphème ou un mot sont monosémiques, quand ils n’ont qu’un seul sens, par opposition aux mots qui 
ont plusieurs sens (polysémiques) »  
4 « Dans le lexique, un homonyme est un mot  qu’on prononce  ou /et qu’on écrit comme un autre, mais qui n’a 
pas  le même sens que se dernier » 

Tura→ Imir-a (tura ad ruḥaɣ). 

Tura→ Tekteb (tura tabrat). 

Ɣer→ D amyag lmed (ɣer aḍris akken iwata). 

Ɣer→ D tanzaɣt (iruḥ ɣer uɣerbaz). 

 

Taggrayt: 

Ɣer taggara n yixef-a nessaweḍ ad nawi kra n tbadutin d tmiḍranin icudden ɣer 

usentel-nneɣ ama deg tesnawalt d tesnalɣa akked tesnamka. D tnaktiwin ara 

niḥwiǧ yerna ad nexdem fell-asen asnas. 

Tazwert: 

Deg yixef-a ad nesleḍ awalen n wammud i d-negmer si tama n yinumak, ad d-

nezwir s yismawen, ad nekfu s yimyagen . 

Di tesleḍt-a ad d-nefk inumak n yal awal ama d isem ama d amyag s yin ad 

nɛeddi ɣer wassaɣen isnamkanen i izemren ad ilin ger wawalen-a : amyellel, 

amyadef, amaway, attwawi …atg 

1. Inumak n yismawen :  

Yal awal n timmarewt d unamek-ines, iseɛɛu tagnit neɣ amdan iwumi teqqaren. 

Ha-ten-a ihi yinumak : 

1) Aḍewwal → ḌWL: Baba-as n teslit, daɣen qqaren-t i urgaz n teqcict, sumata 

qqaren-t i urgaz d yimawlan-is. 

2) Agujil → GJL:  D win iwumi yemmut baba-as neɣ yemma-s neɣ i sin. 

3) Aǧǧal → ǦL: D win iwumi  temmut tmeṭṭut yeqqim akken ur iɛawed ara 

tissulya. 

4) Aɣanim → ƔNM :  D agraw n lejdud yemseḍfaren wa nnig wa (tajaddit). 

5) Akniwen → KNW: D arraw n yiwet n tmeṭṭut i d-ilulen deg yiwen n lweqt seg 

yiwet n tɛeddist. 

6)  Allag → LG: Wid yak icerken aẓar d ccetla. Wid i d-yefrurin seg yiwen n uẓar. 

7)  Alwes → LWS:  Gma-s n urgaz. 

             Teqar-it tmeṭṭut n urgaz, gma-s n urgaz n tmeṭṭut i izewǧen. 

8) Amaẓuẓ → MẒ:  Aqcic aneggaru iɣef ur d- trennu  ara tmeṭṭut.  

9)  Amengur → NGR:  Win iɛacen wḥed-s, ur yesɛi ara dderya neɣ lwacul. 

10) Amenzu→ NZ:  Ameqran n dderya, amezwaru ara d-ilalen di twault. 

11) Amɣar → MƔR:  Bab-as n urgaz, (d tameṭṭut i t-yeqqaren i baba-s n 

urgaz-is) . 

12) Amɣayel → ƔYL: D arraw n yiwet n tmeṭṭut i d-ilulen deg yiwen n 

useggas, (yeqreb ɣer wawal: inilban).    

13) Arbib → RB: D aqcic iwimi temmut yemma-s tettaf-it-id tmeṭṭut tis snat 

ɣer baba-s, neqqarit tmeṭṭut tis-nat i t mmi-s n wargaz-is si tmeṭṭut 

tamezwarut. 

14) Argaz → RGZ:  Win ara yaɣen tameṭṭut, win ijewǧen, argaz izewǧen. 

15) Arraw → RW: D ayen i d-ttarwen yirgazen d lxalat, d aẓar i d-ǧǧan 

yimezwura yakk: ( amegdawalen-is: dderya, ccetla, ixulaf, tarwa). 

16) Aslif → SLF:  Argaz n weltma-s n tmeṭṭut. 

17) Atmaten → TM: D arraw n baba d yemma, d arraw n yiwet n tɛebbuḍt. 

18) Awdiɛ → WDƐ: Win iwumi yemmu-t baba-s uqbel ad ilal. Win yeǧǧa 

baba-s deg uɛebbuḍ n yemma-s. 

19) Awḥid → WḤD: Win ur nesɛi atmaten d tessetmatin. 

20) Ayyaw → YW: Mmis n weltma ( asget n ayyawen ) 

21) Aẓar umaẓar→ ẒR/M/ẒR : Wid yettemyilin akk, wid icerken akk iẓuran si 

lexwal d leɛmum. 

22) Ɛemmi→  ƐM: S wawal-a ɛemmi i tessawal dderya i  gmas n ubaba-t. 

23) Ɛemti → ƐMT: Weltma-s n baba, s wawal-a i tessawal dderya i weltma-s 

n ubaba-t. 

24) Baba → B: S wawal n baba i tessawal dderya i wergaz i ten-id yeǧǧan.    D 

argaz i d-yesɛan dderya. 

25)  Ccetla →  CTL: D aẓar i d-ǧǧan yimezwura akk d irgazen neɣ d lxalat. 

26) Dadda →  D: Neqqar-it i gma ameqran. D aɣen neqqar-it i baba.  

27) Dderya → DRY: D wid i d-ttaǧǧan  yirgazen d lxalat. ( arraw, ixulaf, ccetla). 

28) Gma → GM : Mmi-s n baba d yemma. 

29) Ḥebbu → ḤB : Yemma-s n baba, neɣ yemma-s n yemma, ( jida, setti, 

nanna). 

30) Ḥenna→ḤN : D tameṭṭut i yesɛan dderya. S wawal-a i tessawal dderya n 

tmeṭṭut i ten-id-yurwen, (yemma). 

31) Iɛṛifen→ ƐṚF : D arraw n yiwen n urgaz yuɣen snat n tlawin neɣ ugar . 

32) Ibenɛemmiyen→ BN/ƐM : D arraw n leɛmum n baba . Arraw n wallag n 

baba. 

33) Iḍulan yezdin→ ḌWL/ZDY : D wid yuɣen snat n tyesmatin, icerki-ten 

yiwen n uḍuwwal . 

 

34) Iken→ KNW : Gma i d-ilulen yid-i deg yiwen wakud. Gma neɣ weltma 

yellan yid-i deg yiwet n tadist, nlul-d  lwaḥid . 

35) Imawlan → MWLN : Baba d yemma, akked lwaldin .  

36) Imɣaren → MƔR : Teqqar-it tmeṭṭut i baba-s d yemma-s n urgaz-is ( 

imawla n urgaz).Ɣef tmeṭṭut i t-neqqar. 

37) Inilban→ NLB : D arraw n yiwet n tmeṭṭut i d-ilulen deg yiwen useggas, 

neɣ gar yiwen d wayeḍ aseggas kan. Sin n watmaten lulen-d deg yiwen 

useggas. 

38) Ixulaf→ XLF : D dderya ara d-ixelfen ibabaten d lejdud-nneɣ. 

39) Jeddi→ JD : S wawal-a i tessawal dderya i win i d-yeǧǧan baba-tsen neɣ 

yemma-tsen. Baba-s n baba neɣ n yemma. 

40) Jida → JD : Yemma-s n baba neɣ yemma-s n yemma. 

41) Leɛmum : ƐM : D allag n baba, atmaten n baba, neɣ wi-i-as yettilin akk i 

baba ( ayen yeɛnan akk tawacult-is) 

42) Lehl → LHL : Imawlan n tmeṭṭut izewǧen. Tawacult n tmeṭṭut izewǧen. 

43) Lejdud→ JD : Imezwura i aɣ-d-yeǧǧan . Ibabaten akked tyemmatin n 

lwaldin neɣ n yimarawen (imawlan imezwura). 

44) Lexwal→ XWL : Allag n yemma ( leɛmum n yemma). 

45) Llwafen→ LWF : D arraw n leɛmum n baba. 

46) Llezm→ LZM : Arraw n leɛmum d lexwal. Wid akk iyi-yettilin si baba d 

yemma. 

47) Lwacul → WCL : Imawlan d warraw-nsen. Argaz d tmeṭṭut d warraw-

nsen. 

48) Lwirt → WRT : Atmaten d warraw n leɛmum d lexwal . 

49) mmi→ M : Aqcic-inu. Win i d –sɛiɣ.   

50) Nanna→ N : Weltma tameqrant. 

51) Setti→ ST : D yemma-s n yemma neɣ yemma-s n baba. 

52) Taɛeyyalt : ƐYL : Tin yuɣ uraz. Tameṭṭut n urgaz. 

53) Tabenɛemmet→ BN/ƐM : Yessi-s n leɛmum. Yelli-s n ɛemmi. 

54) Tactalt→ CTL : D agraw n lejdud yemseḍfaren wa nnig wa, neɣ n dderya 

yemyezwaren wa nnig wa. 

55) Tadfert→ DFR : D aẓar i d-ǧǧan yimezwura akk (dderya, tarrawt, ixulaf, 

ccetla). 

 

56) Taḍeggalt→ ḌGL : D yemma-s n teslit, sumata qqaren-t i yemma-s n 

tmeṭṭut izewǧen. 

57) Tagmat → GM : D agraw  n watmaten, (yezmer ad yimɣur ugraw-a, ad 

iḥaz tiwaculin i d-yefrurin seg yiwen uẓar). 

58) Tagujilt → GJL : D tin iwumi yemmut baba-s neɣ yemma-s, neɣ ahat i sin 

mmuten. 

59) Taǧǧalt → ǦL : Tin iwumi yemmut urgaz. Tameṭṭut izewǧen yemmut-as 

urgaz-is. 

60) Tajaddit→ JD : lejdud i aɣ-d-yeǧǧan, ibabaten d yemmatin n yimarawen, 

d wid yellan uqbel nsen. 

61) Takna → KNW :  D tameṭṭut ara d-yernu urgaz ɣef tmezwarut ( tameṭṭut 

tis snat) 

62) Talwest → LWS : D weltma-s n urgaz n tmeṭṭut izewǧen. 

63) Tamaẓuẓt →MẒ : Taqcict taneggarut iɣef urd-trennu ara tmeṭṭut dderya. 

64) Tamengurt→ NGR : D tameṭṭut i ɛacen weḥd-s, ur tesɛi ara dderya neɣ 

lwacul. 

65) Tmenzut→ NZ : Taqcict tamezwarut ara d-ilalen  di twacult . D tameqrant 

n dderya. 

66) Tameṭṭut→ MT : Tin yuɣ urgaz. D amdan, d azgen n urgaz tzdi-ten tudert 

akken ad bnun axxam, tezmer ad tesɛu tarrawt, Am akken diɣ tezmer ur 

tseɛɛu ara. 

67) Tamɣart→ MƔR : D tameṭṭut n urgaz i t-yeqqaren i yemma-s n urgaz-is . 

68) Tanuḍt→ NḌ : D tameṭṭut n ulwes. Tameṭṭut n gma-s n urgaz ( d 

tameṭṭut i t-yeqqaren). 

69) Tarbibt→ RB : Yelli-s  n urgaz ara taf ɣur-s tmeṭṭut tis snat ( teqqar-it 

tmeṭṭut). Yelli-s n tmeṭṭut seg urgaz amezwaru mi ara tt-yaf ɣur-s urgaz wis 

sin  

70)   Tarrawt → RW : D wid i d-urwen yirgazen d lxalat. 

71) Tarwa → RW : D wid i d-urwen irgazen d lxalat. 

72) Taslift→ SLF : D weltma-s n tmeṭṭut i zewǧen ( yeqqar-it urgaz). 

73) Tawacult→ WCL : D iɛeggalen yettilin  deg uxxam : argaz, tameṭṭut, yelli, 

mmii…tgr. Tawacult tezmer ad timɣur, ad d-rnun ɣur-s yimɣaren. 

 

74) Tawdiɛt→ WDƐ : Win imumi yemmut baba-s uqbel ad d-tlal. Tin yeǧǧa 

baba-s deg uɛebbuḍ n yemma-s. 

75) Tawḥidt→ WḤD : D taqcict ur nesɛi atmaten d tismatin. 

76) Tayanegmat→ YM : Tameṭṭut n gma  

77) Tayyawt → YW : Yellis n weltma. 

78) Tayemmat→ YM : Tameṭṭut i d-yurwen mmi-s, neɣ yellis aseqqaren 

yemma. 

79) Tiɛmumatin→ ƐM : Yessma-s n baba. 

80) Tibenɛemmiyin → BN/ƐM : Yessi-s n leɛmum n baba. Yessi-s n wallag n 

baba. 

81) tiḍulatin→ ḌWL : D tulawin yettemyilin s nnesba. 

82) Tikent→ KNW : D tissmatin arad-ilalen seg yiwet ntadist. 

83) Tinilbatin → NLB : D yessi-s n yiwet n tmeṭṭut i d-ilulen deg  yiwen 

useggas. ( ma aṭas gar-asen  aseggas). 

84) Tislit→    : Tameṭṭut n mmi. Qqaren-t yimawlan n urgaz i tmeṭṭut-is. 

85) Weltma→ WLT/M : Yelli-s n baba d yemma. 

86) Xali→ XWL : Gma-s n yemma. 

87) Xalti→ XWL : Weltma-s n yemma. 

88) Xuya → XY : Mmi-s n baba d yemma. 

89) Ya n baba→ Y/B :Tameṭṭut n baba. 

90) Ya n gma→ Y/G/M : Tameṭṭut n gma . 

91) Yaya→ Y : Yemma-s n baba neɣ yemma. 

92) Yelli→ YL : Taqcict-inu, tin i d-sɛiɣ. 

93) Yemma→ YM : Tayemmat iyi-d-yurwen. 

94) Yessetma→ YST/M : Yessi-s n baba d yemma. 

95) Yessi→ YS : Tameṭṭut i t-yeqqaren i teqcicin i d-tesɛa. 

Tamawt: azal n 5 n yismawen ur d-nuddir ara dagi acku, nebder-iten-id d 

iknawen n wawalen nniḍen, dɣa fiḥel ma nɛawed-asen-d asegzi. 

2. Inumak n yimyagen : 

1) Gri→ GR: D win ur nezwiǧ ara zik . Win iɛeṭlen di zwaǧ almi t-ifut lḥal. 

2) Arew→ RW: Tigawt n sɛaya n dderya. 

3) Ayew → YW: Uɣal d xali, sɛu-d ayyaw neɣ tayyawt. 

4) Rbu → RB: Mi ara d-tesɛu dderya tmeṭṭut, ass n tlalit neqqar tameṭṭut terba-

d, Anamek-is yeffeɣ-d llufan seg tɛebbuḍt n yemma-s. 

5) Ɛazer → ƐZR: Win ur nezwiǧ ara. (qim ur zewweǧ ara) 

6) Bru → BR: Bru i tmeṭṭut, fraq kečč d tmeṭṭut (serreḥ-as ad tuɣal s axxam n 

yimawlan-is). Mi ara yerr urgaz tameṭṭut ɣer s axxam n yimawlan-is. 

7) Bur → BR: D tigawt  i d-yemmalen argaz neɣ tameṭṭut ur nezwiǧ ara yakk. 

Qim bla zwaǧ ( qqaren-t swaṭas i tmeṭṭut) 

8) Cettel → CTL: sɛu tarwa, Awi-d cbiha sɣur ubabat d wallag-is.  

9) Ggujel → GJL : Gri bla imawlan. Neɣ gri-d bla yemmak neɣ yemma-m neɣ bla 

baba-k(m), neɣ  i sin. 

10) Nnuḍi → NḌ : Ili d tameṭṭut n ulwes. Ili d tameṭṭut n weltma-s n urgaz. 

11) Ǧǧel → GL : Gri d awḥid mebla aɛeggal ( tameṭṭut mi ara s yemmet urgaz 

neɣ d argaz mi ara s temmet tmeṭṭut). 

12) Sellef →  SLF : Yuɣal d aslif. 

13) Sgujel → GJL : Err yiwen d agujil . Neɣ baba-s neɣ yemma-s n walebɛeḍ. 

14) Siken → SKN : Sɛu snat n tlawin. Aɣ ugar n yiwet n tmeṭṭut. Awi-d takna.  

15) Siknew→ KNW : Sɛu-d akniwen. Arew-d sin ɣef tikelt. Tameṭṭut ad d-

tarew sin n wakniwen 

16) Ssuli → SL : S tigawt qeṣden-d yes-s ass d yiḍ n tmeɣra kan maca yuɣal 

yuɣ anamek n zzwaǧ. 

17) Xetti → XT :  Sɛu weltma-m(k) awal i uqcic neɣ i teqcict. 

18) Xewwel → XWL : Uɣal d xali neɣ d xalti. 

19) Zweǧ → ZWǦ : Tameṭṭut/argazara yebnu axxam d ayen i d-yemmalen 

assaɣ yellan gar urgaz d tmeṭṭut. Aɣ tameṭṭut (argaz), ddu dtislit (tameṭṭut). 

 

20) Weddeɛ → WDƐ : Llal deffir n lmut n baba-k , d tigawt n win ara yilin deg 

tɣebbuḍt n yemma-s, baba-a yemmut. Mi ara d-ilal ur izeṛ ara baba-s . 

21) Sezweǧ → ZWǦ : Zewweǧ-as i mmi-k neɣ i yelli-k. Xdem tameɣra i mmi-k 

neɣ i yelli-k. Awi-d tislit i mmi-k neɣ fek yelli-k ad- tezweǧ. 

 

3. Assaɣen isnamkanen. 

3.1. Assaɣen isnamkanen n yisem: imi ammud nneɣ deg-s imyagen d 

yismawen, nemmed ad ten-nebḍu, ad nesleḍ assaɣen inamkanen yellan 

gar yismawen syin ad neddi ɣer yimyagen 

3.1.1. Assaɣen n umyellel d umyadef : 

a. Attwawi d umaway : 

Md: Jeddi → (baba, ɛemmi, ɛemti ). 

         Baba → (mmi, yelli). 

 Yelli→ ayyaw.      

Dagi :Jeddi: D amaway . 

Ayyaw: D attwawi.  

b. aḥric seg kullec : 

Md : 

Imawlan d aḥric→  Ccetla(kullec) . 

Dderya  d aḥric →  Tawacult ( kullec). 

Baba d aḥric → Tawacult( kullec). 

Mmi d aḥric → Tarwa( kullec). 

c. Amerwes:  

Md: aɣanim→ -d imɣi. 

         -d agraw n lejdud. 

d. Anflisem : 

Drus maḍi n wawalen i d-negmer acku ur nufi ara maca nezmer ad d-nini : 

Tagi d weltma! 

 Yezmer ad d-yili unamek ines  d weltma n tidet, yezmer neqsed-d yis-s taqcict 

ukkud nezga neɛdel nemḥemmal. 

3.1.2. Assaɣ n tegdazalt d tenmegla : 

 

a. Timegdiwt: Deg wammud-nneɣ nufa-d 10 n yismawen d imegdiwen. 

 

Awal 

 

Timegdiwt-is 

Inilban 

 

Amɣayel 

Aggwar 

 

Anabur 

Jida 

 

Setti, ḥebu, yaya. 

Yemma Ḥenna 

 

Gma 

 

Xuya 

Lwirt 

 

Llezm 

Ixulaf 

 

Arraw, dderya, tarrawt, tadfert, ccetla 

 

b. Tagetnamka :Yiwen wawal yesɛa aṭas n yinumak. 

Md: 

Dadda→ -D awal n timmarewt : 

    llan wid ityeqqaren i baba,  

    llan wid i t-yeqqaren i gma ameqran,  

    llan wid i t-yeqqaren i ɛemmi. 

Taynisemt: Sin n yismawen sɛan yiwet n talɣa maca mgaraden deg unamek 

 Md:  

Aɣanim→ - D uẓẓu, d imɣi. 

  -D anmawal n timmarewt. 

Aynamek: Deg wammud-nneɣ nufa-d aṭas n yismawen yesɛan yiwen unamek, 

ger yismawen-agi llan kra d ireṭṭalen. 

Md: Xalti, ɛemmi, weltma, yelli.(ur zmiren ara ad sɛun anamek niḍen) 

3.2. Assaɣen isnamkanen n umyag : 

 

3.2.1. Assaɣ n tegtazalt d tenmegla 

 

a. Timegdiwt: Nufa-d deg wammud-nneɣ 4 n yemyagen deg tira d 

ususru maca deg unamek-nsen d yiwen 

Md: 

Gri= Bur= Ɛazer. 

Aru= Rbu. 

Zweǧ= Ssuli. 

Ayew= Xewwel. 

b. Tanmeglawalt: Deg wammud-nneɣnufa-dyiwen n umyag i d-

yemmalen tanmegla. 

Md: Zweǧ≠ bru. 

c. Tagetnamka : Nufa-d deg wammud-nneɣ 4 n yimyagen yesɛan ugar n 

yiwen n unamek : 

Md :  Gri→ -D Awaal n timarewt. 

D amyag yegra ( yegra ɣer deffir) 

Sellef→ -D awal n timarewt 

               -D awal areṭṭal anamek-is mi ara d selfeḍ taɣwsa ɣer wayeḍ. 

Ssuli→ -D awal n timarewt yuɣ anamek n zwaǧ 

             -D amyag ali ( yessuli ) 

Weddeɛ→ - D awal n timarewt ( lal deffir n lmut n baba-k) 

         -D awal areṭṭal yiwen asmi ara msefraqen sin ad mweddaɛen 

Taynamka: Deg wammud-nneɣ nufa-d aṭas n yimyagen yesɛan kan yiwen n 

unamek. 

Md : Sgujel, nnuḍi, siken. 

Taggrayt:   

Ɣer taggara  n yixef-agi nexdem inumak i yal awal i d-negmer, nebda-d s 

yinumak n yismawen  akked imyagen, s yin nɛedda ɣer wassaɣen isnamkanen n 

kra n wawalen. 



Ixef wis kraḍ                                                    tasleḍt tasnalɣant 

 

50 
 

Tazwert 

Deg yixef-a ad d-neg tasleḍt tasnalɣant i wawalen n timmarewt i d- negmer deg 

wammud seg temnaḍt n At Leqṣer, ama d ismawen neɣ d imyagen ilmend n 

yiberdan n usileɣ n umawal. Uqbel ad nebdu tasleḍt talɣawit nessismel awalen 

n wammud I d-negmer ɣef leḥsab n taggayin-nsen, nufa-d ismawen iḥerfiyen, 

isuddimen, uddisen, iṛeṭṭalen d yimyagen. 

1. Ismawen iḥerfiyen:  

Deg wammud-nneɣ nejmeɛ-d 100 n yismawen,  ger yismawen-agi nufa-d 76 n 

yismawen iḥerfiyen azal n 76% , ismawen- agi bḍan ɣef kraḍ n tecraḍ 

tigejdanin : tawsit, amḍan, addad. 

 

                                    Ismawen iḥerfiyen 

Isem Aẓar Askim 

Agujil GJL [ a - u - i - ] 

Amɣar MƔR [ a - - a - ] 

Lehl LHL [ -  e - - ] 

Jida JD [ - i – a ] 

 

Isem aḥerfi d isem ibedden ɣef yiwen wawal, ur yesɛi ara ticraḍ n usuddem 

wala tid n usuddes. 

1.1. Tawsit n yismawen: Ilmend n tewsit nufa-d ismawen imalayen d 

wuntiyen. Imi unti yettwasileɣ-d seg umalay, ad nebdu s tesleḍt n 

yismawen imalayen: 

a. Ismawen imalayen: 

Deg wammud-a nufa-d 36  n yismawen imalayen iḥerfiyen, azal n 47 ,36%. llan 

wid ibeddun s teɣra « a »,  « i ». Ma d wid ibeddun s « u » ur nufi ara.  

Deg wammud-a nesɛa 16 n yismawen imalayen ibeddun s teɣra « a » azal n 

44,44% 

                               Ismawen imalayen ibeddun s « a » 

Isem Aẓar Askim 

Aḍeggal DWL [a - e - - a -] 

Aǧǧal  ǦL [a - - a -] 

Alwes LWS [a - - e -] 

Allag  LG [a - - a -] 

  

Taɣra-a « a » deg yimedyaten  temmal-d talɣa s wacu yebna umalay. 

Deg wammud-a nufa-d 7 n yismawen imalayen ibeddun s « i » azal n 19,44% 

                               Ismawen imalayen ibeddun s « i» 

Isem Aẓar Askim 

Iken  

Iḍulan   

Imɣaren  

Inilban  

KNW 

ḌWL 

MƔR 

NLB 

[ i - e - ] 

[ i - u - a -] 

[ i - - a - e -] 

[ i - i - - a -] 

 

Nemmuger-d talɣa i d-yemmalen imalayen iḥerfiyen i beddun s “i” maca drus 

maḍi, ger wawalen-a llan kra d asuf, wiyaḍ d asget, aya ad d-iban di tfelwiyin id 

d-iteddun.   

 

 



Ixef wis kraḍ                                                    tasleḍt tasnalɣant 

 

52 
 

 

 

 

 Tafelwit n ufmiḍi n yismawen imalayen iḥerfiyen. 

 

 Tisuraf : 

Isem amalay deg tmaziɣt yesɛa talɣa i tt-id-yessebganen, maca yesɛa  kra n 

tsuraf yemgaraden ɣef talɣa-agi :  

Ismawen imalayen ur nesɛi ara unti nufa-d 9 n yismawen azal n 25% 

                               Ismawen imalayen ur nesɛi ara unti 

Isem Aẓar Askim 

Aɣanim ƔNM [a - a - i -] 

Iɛrifen  ƐRF [i - - i - e -] 

Lwafen LWF [- - a - e - ] 

Llezm    LZM [- - e - -] 

 

 

 

44.44%, 45%

36.11%, 36%

19.44%, 19%

Ismawen imalayen

Ismawen imalaye ibeddun s teɣra 
"a"

ismawen imalaye ibeddun s tergalt

Ismawen imalayen ibeddun s teɣra 
"i"

Ismawen imalayen i beddun s tergalt, nufa-d 13 n yismawen, azal n 36,11 % 

                               Ismawen imalayen ibeddun s tergalt 

Isem Aẓar Askim 

Jeddi  JD [ - e - - i] 

Mmi  M [ - - i] 

Yelli  YL [ - e - - i] 

Xali   XWL [ - a - i] 

 

Ismawen-a tikwal beddun s tergalt d tussidt tikwal mačči d tussidt, kra deg-sen 

d awalen n tmaziɣt Md (Mmi, yelli) 

Ma d wiyaḍ d ireṭṭalen; md: ɛemmi, xali, jeddi. Wigi ad d-nuɣal ɣur-sen s tesleḍt 

talqayant deg yiḥricen-nniḍen. 

b. Unti:  

Deg wammud-nneɣ nesɛa 40 n yismawen iḥerfiyen untiyen, azal n 52,63%  

                               Ismawen iḥerfiyen untiyen 

Isem Aẓar Askim 

Talwest  LWS [ - a - - e - t] 

Tamɣart  MƔR [ - a - - a - -] 

Tadfert   DFR [ - a - - e - -] 

  

Deg taggayt-a d talɣa tucriḍt, s umata yettili-d usileɣ-is seg yisem amalay, s 

tmerna n tecreḍt « t » ɣer tazwara d taggara n wawal 

 Tisuraf : 

 Llan kra  yismawen keffun s « teɣri », nufa-d 12 n yismawen iḥerfiyen azal 30% 

                          Ismawen untiyen ikeffun s teɣri 

Isem Aẓar Askim 

Ɛemti  ƐMT [ - e - - i] 

Jida JD [ - i - a] 

 Llan untiyen ur nesɛi ara amalay: nufa-d yiwen n yisem, azal n 2,5% 

Md: 

Tagmat→ aẓar ( G/M) → askim [ - a - - a -] 

Llan kra n wawalen war ticraḍ n wunti d acu kan mmalen-d unti nufa-d 11 n 

yismawen, azal n 27,5% 

                          Ismawen untiyen war ticraḍ n wunti 

Isem Aẓar Askim 

Dderya  DRY [- - e - - a] 

Ccetla  CTL [- - e - - a] 

Ḥenna  ḤN [- e - - a] 

 

Llan wid yettfakkan s yimeslic « ṭ » deg ususru maca di tira ilaq ad ten-naru s 

tira tumrist, d tamsertit n (ḍ + t) i d-yemmalen anect-a. 

                   Ismawen untiyen yettfakkan s yimeslic “ṭ” deg ususru  

Isem Aẓar Askim 

Tanuḍt NḌ [- a - u - -] 

Tawḥidt  WḤD [- a - - i - -] 

 

 

Yella wanda amalay d wunti mgaraden deg ufeggag tbeddilen akk talɣa , 

ttuɣalen-d s uẓar nniḍen (yemgarad) : 

               Ismawen untiyen akked imalayen yemgaraden uẓar d talɣa 

Isem amalay Aẓar –is Isem unti aẓar-is  

Argaz RGZ Tameṭṭut MṬ 

Baba B Yemma YM 

mmi  M yelli 

 

YL 

 Tafelwit n ufmiḍi n wanawen n wunti.  

Tamawt: mi nexdem tasleḍt i yismawen untiyen, nufa-d tuget deg-sen d wid i 

d-yettwasilɣen seg umalay s « t » n tazwara d taggara ( taslift, tawḥidt, tagujilt) 

1.2. Ismawen n umḍan : 

Ilmend n umḍan nesɛa « asuf, asget » 

- Deg wammud-nneɣ, ismawen iḥerfiyen bḍan ilmend n umḍan  ɣef 

sin : Asuf, asget. 

a. Ismawen n wasuf: Deg wammud-nneɣ nesɛa 57 n yismawen iḥerfiyen 

yellan deg wasuf azal n 75% 

                                            Ismawen n wasuf 

Isem Aẓar Askim 

Aɣanim ƔNM [ a - a - i -] 

Aslif SLF [ a - - i -] 

Talwest LWS [ - a - - e - -] 

  

Taggayt-a temmal-d aferdis n tjerrumt, i d-yemmalen yiwet n tɣawsa. 

40%

30%

27.50%

2.50%

Ismawen untiyen

Unti s talɣa n tannumi

ismawen untiyen iḥerfiyen 
ikeffun s tiɣri 

Ismawen untiyen war ticraḍ 
n wunti

Ismawen untiyen ur nesɛi 
ara amalay

b. Ismawen n usget: Deg wammud-nneɣ nufa-d 19 n yismawen iḥerfiyen 

yellan deg usget, azal 25% 

                                            Ismawen n usget 

Isem Aẓar Askim 

Akniwen  KNW [ a -  - i - e -] 

Ixulaf  XLF [ i - u - a -] 

Lwacul  WCL [ - - a - u -] 

 

 

 

 Tafelwit n ufmiḍi n umḍan deg wamud nneɣ. 

Tisekkiwin n usget :Deg wammud-nneɣ nufa-dkra n yimedyaten i icudden ɣer 

usget azɣaray d usget amasay.  

-Asget azɣaray : Nufa-d deg wammud-nneɣ 5 n yismawen imalayen akked  3  n 

yismawen untiyen s tehrayt yemxallafen . 

 Deg umalay: Nufa-d ismawen imalayen s tahrayt ( an, en, ten) 

An→ Anileb→ Inilban. 

Asuf, 75%

Asget, 25%

AMḌAN

Alwes→ Ilewsan . 

En→ Ayyaw→ Ayyawen. 

Amɣar → Imɣaren. 

Ten→ Baba→ Ibabaten . 

 Deg unti:Nufa-d ismawen untiyen s tehrayt ( in) 

In → Tagujilt → Tigujilin. 

Tayemmat → Tiyemmatin. 

Tanuḍt → Tinuḍin. 

-Asget amasay: Deg wammud nneɣ nufa-d yiwen n yisem amalay 

amasay  

Iken→ Akniwen. 

-Asget agensay:Nufa-d deg wammud-nneɣ kra n yimedyaten icudden 

ɣer usget-agi : 

Xali→ Xwali. 

Aɣanim→ Iɣunam. 

1.3. Ismawen n waddad: 

a. Ismawen n waddad ilelli: Mi nuɣal ɣer wammud i d negmer nufa-d 

dakken ismawen akk i d-negmer llan deg waddad ilelli, nufa-d 76 n 

yismawen iḥerfiyen ilelliyen, azal n 76% 

                                            Ismawen n usget 

Isem Aẓar Askim 

Awḥid WḤD [ a - - i -] 

Tameṭṭut MṬ [ - a - e - - u -] 

Iken  KN [ i - e -] 

Taggayt-a teskan-d talɣa tamezwarut n yisem anda ara yili i iman-is neɣ berra n 

tefyirt. 

Seg yismawen-agi id-nufa deg waddad ilelli 46 seg-sen ttuɣalen ɣer waddad 

amaruz azal n 60,52%, mi ara yekcem yisem-agi deg tefyirt 

b. Ismawen n waddad amaruz : 

Deg wamud i d-negmer ur d- nufi ara ismawen yellan ɣer waddad amaruz, 

maca allant talɣiwin i sg i d-yettwasileɣ waddad amaruz. 

- ismawen imalayen deg waddad amaruz, asuf d usget : 

*Addad amaruz n yismawen imalayen asuf d usget yesɛan tiɣri tamezwarut 

« a » yettban deg-s wanect-a : 

                   Tiɣri tamezwarut « a » 

Talɣiwin n 

waddad 

imedyaten Aẓar Asekkim 

Abeddel n tiɣri 

“a” di tazwara s 

“we” 

Amɣar→ wemɣar MƔR [a - - a -] 

argaz→ wergaz RGZ [a - - a -] 

 

 Anda  “a” n 

tazwara yettuɣal 

d “u”  

 

Aḍeggal→  

uḍeggal 

ḌWL [a - e - - a -] 

Alwes → ulwes LWS [a - - e -] 

agujil→ ugujil GJL [a - u - i -] 

Anda tella tmerna 

n tezgniɣri “w” 

arraw → warraw LG [a - - a -] 

allag→ wallag RW [a - - a -] 

Addad amaruz n yismawen imalayen asuf d usget ibeddun s tɣri tamezwarut 

« i » : 

→Timerna n tzegniɣri « y » i yesmawen ibeddun s « i » : 

Md: 

Imawlan→ Yimawlan. 

Inilban→ Yinilban. 

Iḍulan→  Yiḍulan. 

Tamawt : deg wammud-nneɣ ur d nufi ara ismawen ibeddun s « u ». 

-Addad amaruz n yismawen untiyen asuf d usget : 

 

                 Addad amaruz n yismawen untiyen asuf, asget. 

Tlɣiwin n 

waddad 

Imedyaten Aẓar Askim 

Anda i d- yettili 

uɣelluy n teɣri 

Tameṭṭut → 

tmeṭṭut 

TM [- a - e - - u -] 

tajaddit→ 

tjaddit 

JD [- a - a - - i -] 

tanuḍt→ tnuḍt NḌ [- a - u - -] 

Abeddel n teɣri 

tamezwarut  

“a” s “e” 

 

 

taqcict→ 

teqcict 

QC [- a - - i - -] 

tamɣart→ 

temɣart 

MƔR [- a - - a - -] 

taslift→ teslift SLF [- a - - i - -] 

Wid ibeddun s 

“t”, tiɣri 

tamezwarut “i” 

tettuɣal d “u” 

Tiɛmumatin→ 

teɛmumtin 

ƐM [- I - - u - a - i -] 

tislit→ teslit SL [- i - - i -] 

Wid ibeddun s 

“tu”,  iḍerru-as 

uɣelluy n teɣri 

tamezwarut 

tulawin→ 

tlawin 

L [- u - a - i -] 

 

Tamawt : ismawen i ibeddun s tergalt, amedya (mmi, xali, jida, baba…), wigi ur 

d-yettbin ara waddad nsen amaruz ɣas nessemres-iten deg tefyar neɣ deg 

wuddusen. Ayagi yettuɣal, s umata, ɣer umagrad nsen i iruḥen yerna sɛan 

tulmist-a imi d ismawen n timmarewt.  

2. Amyag: 

Deg wammud-nneɣ nufa-d 21 n yimyagen azal n 17,35 % 

Md: 

Ayew, ǧǧel,ikniw. 

Amyag yettili di talɣa taḥarfit, maca mi ifat yefti nbeṭṭu-t ɣef sin ifardisen 

igejdanen akked ufeggag. 

Md:  

Zweǧ → Yezweǧ. 

                  Awal Amatar Afeggag Aẓar Askim 

  

Zweǧ 

 

Yezweǧ  y― Zweǧ ZWǦ [- - e -] 

Arew 

 

Yurew y― Arew RW [a - e -]  

Bur 

 

Ibur i― Bur BR [-u -] 

2.1. Timeẓra: Deg yimyagen i d-neggmer ha-tent talɣiwin i d-nufa: 

                                    Timeẓra n yimyagen deg tmaziɣt 

 

Imyagen  

 

Izri  Urmir  Urmir ussid Talɣiwin I d-nufa  

Gri 

 

Yegra Gri  Igerri  Tusda n tergalt tis snat 

Bru 

  

Yebra Bru  Iberru  Tusda n tergalt tis snat 

Arew 

  

Yurew  Arew  Yettarew  Timerna n walɣac “tt” 

Bur 

  

Ibur  Bur  Yettbur  Timerna n walɣac “tt” 

 

Imi nekfa deg uḥric yezrin s yimyagen, nessemyif ad nkemmel deg uḥric-a n 

wawalen imeftiyen s yimyagen diɣ. 

3. Ismawen d yimyagen  isuddimen: 

Asuddem d akala n usnulfu n wawalen , yettili-d s usdukel n sin n yiferdisen neɣ 

ugar, iferdisen-a bḍan ɣef sin: asuddem ujerruman d usuddem anfalan,  deg 

wammud-nneɣ  nufa-d  imyagen 

3.1. Imyagen isuddimem: 

isuddimen, seg  yimyagen-a yellan deg wammud-nneɣ amur ameqran ttilin s 

talɣa n uswaɣ . 

Md: Sirew (sarew) / Siken / Sgujel… 

Asuddem ajerruman: Deg yimyagen i d-negmer nufa-d imyagen isuddmen-a: 

 

                                         Asuddem n umyag seg umyag 

 

 Amyag 

 

Amyag asuddim Talɣa  tasuddimt d ubeddel i d- yellan 

Gujel  

 

Sgujel  Talɣa n uswaɣ, timerna n walɣac “s” ɣer tazwara n 

umyag  n timmarewt 

Arew  

 

Sirew  Talɣa n uswaɣ, timerna walɣac “s” ɣer tazwara n 

umyag n timmarewt 

                                       Asuddem n umyag seg yisem 

 

Isem 

 

Amyag asuddim Talɣa tasuddimt d ubeddel i d-yellan 

Gujel  Sgujel  

 

Asezwar n walɣac amyagan “s” i yisem n timmarewt  

Akniw  Siknew 

 

Asezwar n walɣac amyagan “s” i yisem n timmarewt 

 

Tamawt: Deg wamud-neɣ ur d-nufi ara talɣa n uttwaɣ akked umyaɣ, maca 

zemrent ad d-ilint s talɣiwin-a. 

Md: Icettel→ Cettel→ Ttwacettel→ Attwaɣ. 

Yebra → Bru→ Myebru→ Amyaɣ. 

3.2. Ismawen isuddimen: Deg wammud-nneɣ nufa-d 12 n yismawen 

isuddimen, azal n 12% 

Md: Tamengurt, Amɣayel, Arbib. 

Ad d-naf asuddem yebḍa ɣef sin; asuddem anfalan akked usuddem ajerruman. 

 

 

  

 Tafelwit n ufmiḍi n wanawen n usuddem. 

 

 

 

 

 

 

 

66.66%

33.33%

Asuddem

asuddem anfalan

asuddem ajerruman

3.2.1. Asuddem ajerruman : 

Deg usuddem ajerruman anisem nufa-d kan isem n umeskar, 04 n yismawen n 

umeskar s wazal n 33,33% . 

Nufa-d wid imumi nrennu alɣac « Am » akked « an » deg tazwara n yisem 

amalay, akked ulɣac « tam » deg tazwara n yisem unti: 

                                   Aduddemajerruman anisem 

 

                    Isem amalay  

 

                   Isem unti 

Isem  

 

Isem asuddim Isem  Isem asuddim 

Ɣayel  Amɣayel  Nger  tamengurt 

Nger amengur   

 

3.2.2. Asuddem anfalan: 

Deg wammud-nneɣ nufa-d 08 n yismawen isuddimen infalanen, azal n 66,66%  

a. Asuddem s wallus n tergalt : 

Nufa-d 4 n yismawen isuddimen s wallus n tergalt azal n 50% 

                                          Asuddem s  wallus n tergalt 

 

Isem  Asekkim  Allus n tergalt  

Amaẓuẓ 

 

[a c₁ a c₂ u c₂] Allus n tergalt tis snat “ẓ” 

Arbib  

 

[a c₁ c₂ i c₂] Allus ntergalt tis snat “b” 

Tamaẓuẓt 

 

[c a c₁ a c₂ u c₂ 

c₃] 

Allus n tergalt tis snat “ẓ” 

Tarbibit 

 

[c a c₁ c₂ i c₂ i 

c₃] 

Allus n tergalt tis snat “b” 

b. Asuddem s wallus n tɣayemt : 

Nufa-d deg wammud-nneɣ 04 n yismawen s wallus n tɣayemt azal n 50% 

                                        Asuddem s wallus n tɣayem 

 

 Isem  Askim  Taɣayemt  

Baba  

 

[c₁ a c₁a] Allus n tɣayemt “ba” 

Dada 

 

[c₁ a cc₁ a] Allus n tɣayemt “da” 

Nanna  

 

[c₁ a cc₁ a] Allus n tɣayemt “na” 

Yaya 

 

[c₁ a c₁ a] Allus n tɣayemt “ya” 

 

 

 Tafelwit n ufmiḍi n wanawen usuddem anfalan. 

 

 

50%50%

Asuddem anfalan

asuddem s wallus n tergalt asuddem s wallus n tɣayemt

4. Ismawen uddisen:  

Deg wammud-nneɣ nufa-d 12 n yismawen uddisen, azal n 12%, gar yismawen i 

d- yettwabedren, nufa-d amgired gar-asen amgired-a yemmal-ed leṣnaf n 

usuddes : asuddes amawalan d usuddes asduklan . 

                                            Ismawen n usuddes  

Isem Aẓar Askim 

Atmaten TM [a - - a - e -] 

tayanegmat Y/GM [- a - a - e -  - a - ] 

yessetma YST/M [ - e - - e - - a ] 

 

4.1  Asuddes amawalan : 

Deg wammud-nneɣ nufa-d 10 n yismawen imawalanen, azal n 83, 33% , ger 

yismawen-a llan kra n yismawen seg-sen kra d ireṭṭalen, kra d ismawen n 

tmaziɣt. 

Isem+ Isem 

Md:  

Atmaten→ at/ma/ten→  

At : Arraw (isem) 

Ma: Yemma (isem). 

Ten: Tahrayt n usget. 

Gma→ g/ma→ eg: Mmi-s→ eg (d itergiyen i t-yeqqaren)  

Ma: Yemma 

Tayanegmat→ ta/ya/n/eg/mat→ T: Ticreḍt n unti. 

Ya: Tameṭṭut. 

Negmat: N+ eg + ma. (n d tanzeɣt, eg d isem, ma d isem) 

Tamawt: Uddis-agi tayanegmat yessdukel kraḍ n yismawen d tenzaɣt gar-asen. 

4.2. Asuddes asduklan : 

Deg wammud-nneɣ nufa-d sin n yismawen isduklanen, azal n 16,66% 

Isem+ N+ Isem : 

Md: 

Ya n baba→ ya (Tmeṭṭut): D isem. 

N: D tanzeɣt. 

Baba: Isem. 

Ya n gma→ ya  (Tameṭṭut): Isem. 

 N: D tanzeɣt. 

Gma: Isem. 

Ticraḍ tigejdanin n yismawen uddisen: 

Tawsit: tesɛa amalay d unti. 

Amalay: deg wammud-nneɣ nufa-d 05 n yismawen imalayen uddisen.  

 

                                            Ismawen imalayen uddisen  

Isem Aẓar Askim 

Gma  GM [- - a] 

Atmaten  TM [a - - a - e -] 

Aẓar umaẓar ẒR/MẒR [a - a -  u - a - a - ] 

Unti: deg- wammud- nneɣ nufa-d 07 n yismawen uddisen : 

                                        Ismawen imalayen uddisen  

Isem Aẓar Askim 

Tabenɛemmet BN/ƐM [- a - e - - e - - e -] 

weltma  WLT/M [- e - - - a] 

Ya n baba Y/B [- a - - a - a ] 

  

Amḍan: 

Yebḍa ɣef sin leṣnaf: asuf d usget. 

Asuf: deg wammud-a nufa-d 06 n yismawen deg wasuf. 

                                     Ismawen uddisen deg wasuf 

Isem Aẓar Askim 

Tayanegmat Y/G/M [- a - a - e - - a -] 

Gma  GM [- - a] 

Ya n gma Y/G/M [- a - - - a ] 

 

Asget: nufa-d 06 n yismawen uddisen deg usget: 

                                            Ismawen uddisen deg usget 

Isem Aẓar Askim 

Iḍulan yezdin  ḌWL/ZD [i - u – a - - e - - i -] 

yessetma YST/M [- e - - e - - a] 

Tibenɛemmiyin BN/Ɛm [- i - e - - e - - i - i -] 

Addad: 

Deg wammud-a ismawen i  d-negmer nufa akk deg waddad ilelli maca nufa-d 

07 seg-sen mi ara kecmen deg tefyirt ttuɣalen ɣer waddad amaruz. 

Addad amaruz: deg wammud-a nufa-d 07 n yismawen uddisen sɛan addad 

amaruz  

                           Ismawen uddisen deg waddad amaruz d ilelli 

Addad ilelli Addad amaruz   Aẓar Askim 

Atmaten Watmaten TM [a - - a - e -] 

Ibenɛemmiyen Yibenɛemmiyen BN/ƐM [i – e - - e - - i - e -] 

Tayanegmat Tyanegmat Y/GM [- a - a - e - - a -] 

 

 

 Tafelwit n ufmiḍi n wanawen n usuddes. 

 

 

 

 

83.33%

16.66%

Asuddes 

asuddes amawalan

asuddes asdklan

5. Areṭṭal: 

Areṭṭal d awal mi ara yili yekka-d seg tutlayt taberranit, deg wammud  i d 

negmer nufa-d 29 n yismawen ireṭṭalen, ismawen-agi kkan-d yak seg taɛrabt, 

azal n 29%. 

                                            Ismawen ireṭṭalen 

Isem Aẓar Askim 

Arbib  RBB [a - - i -] 

Lexwal XWL [- e - - a -] 

Lwirt  WRT [- - i - -] 

 

5.1. Ibeddilen n ureṭṭal : 

a. Aqdic amsislan : D imesli ara yettwabedlen deg wawal areṭṭal s 

yimesli-nniḍen id t-iqerben. 

 

                                              Areṭṭal amsislan 

Isem deg tutlayt 

tanaṣlit taɛrabt 

Isem areṭṭal deg 

tmaziɣt 

Aẓar de tmaziɣt Ask 

Al ahl  Llehl LHL [- - e - -] 

Alduriya Dderya DRY [- - e - - a] 

 

b. Aqdic n unamek: D awal id-nerḍel seg tutlayt-nniḍen yettbeddil 

unamek-is, deg wammud-nneɣ nufa-d ismawen yettbeddilen 

anamek. 

Md: Iɛṛifen → -Deg taɛrabt d ifurkawen n useklu, neɣ d ayen i d-yulin nnig 

tmurt. 

Deg tmaziɣt d isem n timmarewt, anamek-is d arraw n yiwen n urgaz yuɣen 

snat n tlawin nneɣ ugar. 

Ccetla → -Deg taɛrabt d imɣi damezyan. 

Ma deg tmaziɣt dayen yeɛnan isem seg umawal n timmarewt . 

 Lwirt→ -Deg taɛrabt: d ayen ara d-yeǧǧ win yemmuten neɣ d ayla n lmeyyet. 

Deg tmaziɣt: d atmaten d warraw n leɛmum d warraw n lexwul. 

Ḥebbu→ - Deg taɛrabt : d tayri, d leḥmala. 

                - D jida neɣ setti deg tmaziɣt. 

Ḥenna→ - D leḥnana deg taɛrabt. (d amyag:  َيحن/ حن  

                 -D yemma di teqbaylit 

                 - D jida di temẓabt  

c. Aqdic n talɣa: Mi ara yekcem wawal n tutlayt taberranit ɣer tayeḍ 

yettawi akk talɣiwin tesɛa tutlayt-nni, deg wammud-nneɣ ad d-naf kran 

yismawen i d-yemmalen anect-a : 

                                              Areṭṭal amsislan 

Isem deg tutlayt 

tanaṣlit taɛrabt 

Isem areṭṭal deg 

tmaziɣt 

Aẓar de tmaziɣt Ask 

Arbib rabib LHL [a - - i -] 

Tarbibt rabiba DRY [- a - - i - t] 

Tabenɛemmet Ibnat alɛam BN/ƐM [- a - e - - e - - e -] 

 

Taggrayt: 

ɣer taggara n yixef-a  nessaweḍ nexdem tasleḍt tasnalɣant i wawalen n 

timmarewt i d-negmer deg wammud, ama d ismawen neɣ d imyagen ilmend n 

yiberdan n usileɣ n umawal. Awalen n timmarewt s umata sɛan ula d nutni 

ticraḍ tigejdanin maca amur ameqqran imi ur sɛin ara amagrad ad ten-naf sɛan 

isegtan mgaraden neɣ sɛan yiwen n waddad. Ma d  kra n wuddisen d 

yisuddimen, sɛan tulmisin n wawalen-nniḍen yellan di tutlayt. 

Di taggara n umahil-a nebɣa kan ad d-nesmekti s kra n wugureni d-nmuger, 

acku yal leqdic iseɛɛu-ten, maca gar cwiṭ d waṭas. Nekkni ɣas nufa-d imsulɣa I 

aɣ-d-yefkan lameɛna inumak-nsen iwɛr-asen ad ten-id-segzin. Ma d ayen 

yeqqnen ɣer teẓri, meḥsub ur nufi ara idlisen d tezrawin yettwaxedmen ɣef 

umawal n timmarewt s tmaziɣt neɣ s tutlayin nniḍen. 

ɣef teɣzi n leqdic-a, newwi-d ɣef tesleḍt tasnalɣamkant n umawal n timmarewt 

deg temnaḍt n At Leqṣe. Nessaweḍ negmer-d azal n 121 n wawalen, amur 

ameqqran seg-sen d ismawen (azal n 100), ma d 21 i d-yegrand imyagen, seg 

wawalen-a llan kra d iṛeṭṭalen, kkan-d akk si taɛrabt.  

Tazrawt i nexdem neddes-itt ɣef ukuẓ n yixfawen. Sin n yixfawen I neggura rzan 

tasleḍt tasnalɣant akked tesnamkant. Di taggara n tezrawt nessuffeɣ-d kra n 

tneqqiḍin s wazal nsent ttuneḥsabent d igemmaḍ uɣur nessaweḍ: 

 Gar 100 n yismawen i nufa, amur ameqqran d iḥerfiyen maca tuget deg-sen 

beddun s tergalt neɣ s uzgeniɣri (yemma, baba, ɛemmi…..), mgaraden ɣef 

yisemawen imilanen acku ur sɛin ara ticraḍ-is (amalay, unti, asget) nufa-d 

daɣen, am waken i d-nenna, seg wawalen i d-negmer krad iṛeṭṭalen, azal n 

29. 

 Awalen isuddimen d wuddisen ur ggiten ara deg wammud-a nuf-d 12 d 

uddisen, 12 d isuddimen, maca ggtent talɣiwin n usuddem d usuddes-nsen, 

yerna kra deg-sen yewɛer ad asen-faq amek i d-ttawsuddmen neɣ amek i 

ddsen (gma, weltma,yangma). 

 Imyagen drus i nufa azal n 21, maca tuget deg-sen usan-d s talɣa taddayt, 

ma d talɣiwin tisuddimin drus-itent maḍi, yerna amur ameqqaran deg-sen n 

tmaziɣt. 

 Inumak n wawalen n timmarewt ama d ismawen neɣ d imyagen nufa-ten-id. 

Sumata ulac aṭas n umgired akked temnaḍin nniḍen n tmurt n leqbayel, 

anagar (dadda, lalla) i yettbeddilen anamek tikkwal seg uxxam ɣer wayeḍ. 

Tamegdawlt tella (ccetla, llzem, tarwa…) ma d tameglawalt ulac. 

 ɣas nufa kra n wassaɣen gar tayunin n umawal n timmarewt (amyellel d 

umyadef) maca drus maḍi, ula d abeddel n unamek ur yeggit ara (amerwes 

d uneflisem..), ladɣa deg yimyagen. 

 Kra n wawalen yeqqnen ɣer timmarewt banen-aɣ-d ur ttusemrasen ara, 

bdan ttruḥun deg ubrid n tatut acku ula d imsulɣa iwɛer-asen akken ad asen-

d-afen inumak-nsen (aẓar umaẓar, sellef, iḍulan yezdin…) 

S yigemmaḍ-a id-nebder, nessaram ad nili nerra-d  ɣef yisteqsiyen i d-nefka di 

tazwara, acku negrew-d ismawen n timmarewt i yellan deg temnaḍt n At 

Leqṣer, nesleḍ talɣiwin-nsen, nerna nefka-d inumak-nsen. Ayagi yella-d d iswi-

nneɣ seg tazwara. 

Nezmer ad d-nini yal leqdic ussnan ur yemmid-ara yuklal akemmel, acku ur 

yesɛi ara taggara, imi daɣen ttnulfunt-d tiktiwin, ttbinin-d yiswiren-nniḍen. D 

ayen i nwala mi d-nejmeɛ inzan yettmeslayen ɣef timmarewt, nufa aswir n 

tseddast d wuddus yesɛa azal d ameqqran, nella nra ad t-nexdem maca d akud i 

aɣ-d-iḥebsen.  

Nessaram leqdic ad t-nessemd deg yiswiren unnigen (Duktura) neɣ ahat ad ilin 

yimahilen-nniḍen ara yeṭṭfen aṭas n temnaḍin yerna ad selḍen ugar n yiswiren. 

Timerna : tazrawt-a ɣas tcudd ɣer tesnilest, nemmed ad neffeɣ seg-s, 

nnuda-d deg yidlisen i d-yefɣen s tmaziɣt i d-yettawin ɣef usentel n 

timmarewt, nufa amur ameqqran d inzan d lemun, negrew-iten-id 

nssismel-iten ɣef leḥsab n usentel I ɣef d-ttawin (tayemmat, adewwal, 

agujil, atg.) 

Inzan d lemɛun : 

Aḍewwal : 

 win ur nxeddem d aḍewwal n lmiziriya 

 ttif aḍewwal n wakal wala win n wawal. 

 Iḍulan, ma ur mcuḥḥen, ad d-grin deg yiɛewwiqen. 

Agujil : 

 d agujil baba-s yella. 

 D iḍarren ugujil i yesɣersen tarakna . 

 Ur smektay ara agujil ɣef yimeṭṭawen . 

 Idder ugujil s umenni. 

Akniwen : 

 Tikwal d akniwen, tikwal uma yiwen. 

Allag : 

 I walla fkiɣ azal, agellid ad iyi ḥqer. 

Amaẓuẓ : 

 Amaẓuẓ d ameɛzuz. 

 Ad yečc umaẓuẓ ma yelluẓ. 

Amengur : 

 Yiwen yeqqar :negreɣ.  

 Wayeḍ isteqsay-it: aceḥal n dderya i tesɛiḍ. 

 Imṣerref i ijemɛen tayri, d amengur iɛebba kul-ass. 

Amenzu : 

 Amenzu ikerru win i d-irennun yettbibbi fell-as . 

Amɣar : 

 Amɣar ma yebbehba, i t-ineɛfen d aẓekka. 

 Amɣar, saɛef-it ula ɣas di ḍḍer-ik. 

Arbib : 

 Awin yuɣen yemma nekk ad-dduɣ kan d arbib.  

 Arbib d arbib, amer ad itett ala zzbib. 

 Arbib d arbib, d aṭṭan wer nesɛi ṭṭbib. 

Argaz : 

 Axxam iddess tmeṭṭut, di berra icebeḥ s wergaz. 

 Tameṭṭut d asalas, argaz d ajgu alemmas. 

 Argaz ikerrez, tameṭṭut tḥerrez. 

 Lemri n tmeṭṭut d argaz. 

Arraw : 

 Akken txedmeḍ i baba-k d yemma-k, ad-ak-xedmen warraw-ik. 

 Tameṭṭut, lǧennet-is darraw-is, lǧahennama-s d tewser-is. 

 Arraw-ik, ḥseb-iten, ḥaseb-iten. 

Atmaten : 

 Ɣas akken llan watma-s, netta d asalas alemmas. 

 Atmaten mi myeḍlaqen, d tilawin i d sebba-nsen. 

 Atmaten ttemfeẓen, ur ttemseblaɛen. 

 Llan watmaten, llan wacmaten. 

 Atmaten, amer ad mweṣṣin, bnu fell-ak ay axṣim. 

Ayyaw : 

 D lexwal i icebbun s ayyaw. 

 Ma tebɣiḍ aɛdaw, rju ayyawen-ik ar d-imɣuren. 

Win ibɣan leɛdu, yerju ayyaw-is. 

Aẓar umaẓar : 

 Aẓar ur igezzem aẓar. 

 Agu ma injel iẓuran, mmelt-iyi ma ad d-iger tara. 

Baba : 

 A baba wwet-naɣ a mmi aɛeqlen-aɣ . 

 A marezg-ik a baba, ḥedd ur ak-ikkat. 

 Aniwer ara terreḍ baba-k , a win d-i yenɛan baba. 

 mmi-s n urgaz lɛali icebbu-d di baba-s. 

 I d-icebbun seg baba-s ala ṭikkuk. 

Ccetla : 

 Terḥa-iyi ccetla d temsabt, i izehhun deg uwlili. 

Ɛemmi : 

 Ssawleɣ i ɛemmi yeɛma-iyi, ssawlaɣ i xali yexla-iyi, ssawleɣ i mmi-s 

n yemma, izger-d i sebɛa lebḥur fell-i. 

 Ulam iɣull-iyi ɛemmi, rebbi ur iyi-ɣull ara. 

Dadda : 

 Win itturraren d dadda-s yettru-ten. 

Dderya : 

 Dderya  teččettil neɣ tettxewwil. 

 Dderya d lexrif nnig lkanun. 

 Dderya n uweṣṣi d aɣilif. 

 Dderya n teḍsa, win ur neḍsi ad-tyezzem Rebbi. 

Gma : 

 Gma ḥnini, yeqqel-iyi-d  azrem s iri. 

 Ur ḥemleɣ gma, ur ḥemleɣ win i t-yekkaten. 

 Win iḍeggren gma-s ɣef lkaf, d fell-as yettnadi. 

 Ma yif-ik gma-k leɣṛus, heyyi amgud i ttelqim. 

Imawlan : 

 Awal n bab-is, taqbaylit i yimawlan-is. 

 Axxam ur nesɛi lsas ula sgen imawlan-is. 

 Lqella n yimawlan, yerna ixṣimen 

Jeddi : 

 Jeddi ilul-d setti mazal. 

 Sɛiɣ jeddi , lameɛna yemmut. 

Leɛmum : 

 Zzwaǧ n leɛmum am usennan deg uksum. 

Mmi : 

 Mmi-s  n yizem d aɣilas. 

 Win yebɣan ad d-irebbi mmi-s, ur tt-irewwu ara di temẓi-s. 

 Ikkat uḥeddad afḍis, iḥefeḍ-it mmi-s. 

o Mmi d sbaɛ bu tissas, iǧǧuǧǧug am yiḍ am wass. 

Nanna : 

 A win i xedmen ɣef nanna-s. 

 Win yebɣan lesfenǧ yefk nanna-s. 

Tagmat : 

 Tagmat ma tejhed, yiwen ur yezmir ad-tt-inal. 

 Tagmatt tetteg iɣallen. 

 Yir tagmatt tessawal i ddel. 

Taǧǧalt : 

 Lukan mačči d lyali taǧǧalt ad-teekseb ulli. 

 Cabkeɣ tigemmi n  taǧǧalt, tagmat ar tt-id-nessasen. 

Tagujilt : 

 Tagujilt am lḥemgga, ala aɛerḍi i tt-ineffqen. 

Takna : 

 Acu i ak-iǧǧan a gma, a mmi-s n takna. 

 Takna d weltma-s n lmut. 

 

Tameṭṭut : 

 Argaz d targa, tameṭṭut d tamda . 

 Axxam bla tameṭṭut, Am lebḥer bla lḥut. 

 Tameṭṭut yelḥan ɣef urgaz-is tban. 

 Tameṭṭut d llsas, argaz d ajgu alemmas. 

Tamɣart : 

 Tamɣart ad tgeḍ tislit, tislit ad tgeḍ tamɣart. 

 A tamɣart ma ur tessebleḍ tissegnit, ur tettellikeḍ tislit. 

 Ṭṭaɛa n temɣart, d tasusmi. 

 Axxam mebla tamɣart am yiger mebla tadekkant. 

Tanuḍt : 

 A tamcict a mm-tɛebbuḍt, iḍemɛen tiḥdert n tnuḍt. 

 Tismin am tnuḍin, ur sdukkulent. 

 Lfetla ur tesskaw tayeḍ, tanuḍt ur tenhi tayeḍ. 

 Lemɛanda n tnuḍin ɣer tceyyaḍin 

Taqcict : 

 Win isɛan taqcict, Am win ittwalasen. 

 Taqcict tessaram baba-s, aqcic yessaram yemma-s. 

 Taqcict ur rebban watma-s, Am weɣrum n ddaɛ amessas 

Tarwa : 

 Argaz  bu nnif, yuɣal ɣer medden yeswa, akken ibɣu yuɣal di rrif 

tegerri-d ɣur-s tarwa. 

 Ṭṭejra tkennu ɣef tarwa-s. 

Tayemmat : 

 Tasa n tyemmat ur tessuger ḥedd. 

Tislit : 

 D acu ara yessufɣen tislit seg uxxam n baba-s. 

 Tislit tedda, iḥzen umeksa. 

 Ulac tislit ur necbiḥ ulac awal ur nqerriḥ. 

 Tislatin d tissegnatin. 

 A ddunit iɛewjen, d aɣerda i zewǧen, amcic yedda d aqeffaf yečča 

tislit deg tesga. 

Tulawin : 

 Llaẓ yettas-d s tulawin, neɣ seg yifellaḥen. 

Xali : 

 Mi temmut yemma ulac acu iyi cerken yidek a xali. 

 Ulac xali-k a xali. 

 Win ur nesɛi lwali yettgalla s xwali. 

Xalti : 

 Am win ixeddmen ɣer xalti-s. 

 Mačči yal ass ɣer xalti-k, yali id ɣer gma-k. 

Xwali : 

 Ur kkatet deg-neɣ a xwali, seg-wen yakk i d-nefruri. 

 Win ur nesɛi lwali, yettgalla s xwali. 

 Ayyaw a yinebgawen s axxam n xwali. 

Ya n baba : 

 Am win iceṭḥen i ya n baba-s. 

 Ya n baba d ya n baba, ula ma tettbabba. 

Ya n gma : 

 Tin i teḥqer ya n gma-s, tewwet agejdur ɛef gma-s. 

 Tiyanegmatin, d tucmitin, sut tmellalin n wezrem. 

Yelli : 

 Win yettdellilen s yelli-s, leɛmer i as-yezwiǧ. 

Yemma : 

 Ixinfes ɣer yemma-s, d aɣzal. 

 Mačči anda ara t-nedheḍ a yemma,  neɣ a ḥenna, neɣ aytma. 

 Ruḥen ad neṭlen yemma-s, yeffer-asen agelzim. 

 Ur rbiḥeɣ laxert-iw, ur ddiɣ yid-m  a yemma. 

 Ur sɛiɣ iwumi axemmaɣ lxir s nnig yemma, siwa nettat ig kewin 

fell-i  di temẓi. 

 Win i wumi temmut yemma-s, fukken lerbaḥ. 

 

Tamawt: inzan-a i d-negmer nekkes-iten-id seg kra n yidlisen i d-nudder 

d akessar-a. Iwakken ad nessemgired ger yidlisen-agi, nessexdem kra n 

yizmulen ( ▪, , …). Ihi yal azmul yemmal-d adlis d umeskar ines. 

o Remḍan At Menṣur ( isefra n at zik). 

 Remḍan At Menṣur (agani) 

 Ḥamu Ammaren (ula deg wawal). 

 Tahar Ëamadache ( nnan imezwura ). 

 Brahim Ben Taleb ( amawal n  yizan s teqbaylit, mmi-s n yizem d 

aɣilas). 

